
Aclaraciones sobre el alfabeto mazahua

El mazahua tiene una gran riqueza de sonidos; muchos
de ellos no se encuentran en el castellano, o sea, el espanol.
Por eso, en la escritura mazahua, se usan muchas letras que
son distintas a las del espanol.

En seguida se presentan algunas palabras tomadas del
espanol y, a continuacion, su traduccion al mazahua,
utilizando palabras que tienen letras que son distintas a las
del espanol. De esta manera el lector mazahua puede darse
cuenta de la pronunciacion de cada letra.

para que para a
lo conoce para a
lo pega para a
lo tejio o mbe'e e
ladrones 0o mbeé'é €
(Qué es? (Pj€ ni mbéjé? €
hay (libros) ti'i 1
se emborracha ti'l i
esta tirado ori 0
lo pide ori 0
¢l prende la lumbre oru 0
esposa su'u u
tiene miedo si'd u
mastica (cana) si'i (dye) u
puntiagudo na s'in un
vamonos (los tres) mojo 0 mo'o m
fue vendido o bo'o b
lo vendio 0 mbo'o mb
se para bobi b
lo para bo'bu 'b
lo voltea yebe b
recae yeve v
lo quiere ne'e n
mitad nde'e nd
fue segado (el trigo) o dagu d

lo sego

se quiebra (trastes)
jven!

se alivio

me busca

lo busca para mi
granizo
véndemelo
jgracias!

te vende

te lo vende

me lo venden

te lo venden

te busca

lo busca para ti
nieto

chiquihuite

hace tortillas

lo lava

lo recogen

lo lavan

lo vence

arado

fue sacado para €l
siguen el camino

ordenan (vacas) para él

lo deja
llave

fue dejado
lo levanto
lo destapo

lo esta amamantando

persona amable
esta bien

esta frio (el agua)
lo esta enfriando

o ndagi

- chada

ichja'da!

o jogu

jongu

jonngu

ngundo

pocu

pocju

poc'u

po'c'u

pocuji o pojcji
po'c'iji o po'cji
jonc'u

jonnc'u

béche

bechje

péch'i

pe'ch'e

péchiji o péjchji
pe'ch'eji o pe'chji
topu

t'opju

o t'o'p'u

tépiji o téjpji
te'p'iji o té'pji
sogu

sjogu

o s'ogu

o xos'l

o xo's'u

na joti

na jonte
na jotjo
na jot'i (ne ndeje)
na jo't'u

los estan amamantando
lo estan enfriando
me dice

nieve

sientes frio

te dice

me dicen

te dicen

¢l lo prohibe

se conocio

calabaza

amo, dueno, autoridad
¢l da una cosa al buey
siembra (maiz)

lo amarra

comio

¢l prendio la lumbre
cabeza

tres

lo envia

cera, vela

perro

pierde conocimiento
esta llorando

una rana

barbecha

terreno barbechado
arana

se endurecio

se dilato

el espiritu del agua
€l pizca las mazorcas
mi casa

tu casa

me voy

€l se va

na jotuji o na jojtji
na jo't'iji o na jo'tji

Xitsi

Xitsji

na séts'i
xi'ts'i
xitsiji o xijtsji
xi'ts'iji o xi'tsji
mara

o 'mara
mu'u
jmu'u
ju'mu
tajmu (ndéchjo)
tajjmu

0 nonu

o 'noru
ni'i

jni'i
pejjie
yo'o
dyo'o
jyo'o

na hué'é
'na 'hué'é
huajma
juajma
mexe

0 meze

0 mezhe
menzhe
xenze

i nzamu

1 nzimu
ra ma'a
ra ma'a

Indice de palabras que varian dentro del habla mazahua

De un pueblo a otro en la region mazahua, hay
diferencias en algunas palabras que tienen el mismo ‘
significado. Por ejemplo, en algunos pueblos se dice 'ha o
'naja para significar orros; en otros pueblos se dice dya o
dyaja: c'o 'na nte'e o c'o dyaja nte'e - otras gentes.

En seguida incluimos un indice de algunas de estas
palabras que se encuentran en este libro, con el propdsito de
ayudar al lector cuando encuentre una palabra que no sepa
porque no se usa esa palabra en su propio pueblo.

En el indice, primero se escribe la palabra que se
encuentra en este libro, luego las variantes y luego el
significado en espanol.

a cjava, a cjanu - asi

bemeria - el trabajo de tejer medias

bezhe - historia o cuento

Bondo, Xo'jni - México, D. F.

busu - mujer no indigena

buta - hombre no indigena

Concio - La Concepcion de los Baiios,
mpio. de Ixtlahuaca, Méx.

cumba - compadre

cja c'i e, ¢'a nu - en, a (0 ma'a cja c'i e ngumii;
jo ma'a ¢'da nu ngumii - se fue a la casa)

cja na, mbo vo, da go - luego (hizo otra cosa)

cjijjni, mbene, zonii, pénsago - piensa

cjins'i, nara - se sube

cjini - lo visita

adi, cjuani, huiigii, pjongua diji, é diji, ut'i
diji, carra - corre

cjuarjma, t'i - hermano

c'o, c'o yo, c'lii yo - esos, esas (c'o xunt'i
- esas muchachas)

c'a, c'a - que (c'ii e bézo c'ii na nda'a - ese hombre
que es alto)

cj
cjua



c'i dya jo'o, c'a dya ga jo'o, c'i e mbante,
c'ii na jmu't'u - el espiritu malo

c'i e, c'e, c'a nu - ese, esa (c'i e bézo - ese hombre)

chézhi, tat'a - se acerca o

chi, xo - palabra usada para saludar a un muchacho

(Cjimi, chu - hola, muchacho)

Ch'oxt'e, T'exitsji - el volcan que se llama
Nevado de Toluca

dezhe - escalera

dya cja, dya ca - ya no (dya cja €jé dyebe
- ya no llueve)

('ma) dya'a - (una) barranca

dyo'o, dyu'u - perro

(c'o) dyote - los que hacen el pedimento (para
casamiento)

hule - el tule, una especie de junco

i, gui, vi - indicador de segunda persona en tiempo
pretérito (i mague - ti fuiste)

in, gui - indicador de segunda persona en tiempo
presente (in pague - ti vas)

Ja...?, ;Ja ngue...? - ;A donde...?

ja, ja c'o, ja ngo, ja ngu - donde

Ja nzi...?, ;Ja ngu nzi...? - ;Cuanto(s)...?

jamatjo - especialmente

Jingua...?, (Jiingua...? - ;Cuando...?

(;(Jingua ri mague? - ;Cuando te vas?)

jnanguistia, jihanguicha, jhabuta - el idioma espanol

jhatjo, jhacuaro - el idioma mazahua

Jyapji - Ixtlahuaca, edo. de Meéxico

magrena, pila - madrina

maquina, t'ézi - el tren

marjtoma, béchjajnii - el mayordomo de la fiesta

maja, maga - esta contento

(ra) mbaraziji, (ra) mbacaji, (ra) mbaragaziji
= NOS van a pegar

viii



mbéjmu, mbéjomu - lodo

me, mi - mucho, muy

me ra, mi td - (me ra jodi - lo voy a buscar bien)

mejme, na cjuana - es la verdad

'ma o, 'ma mo, 'mu o, ya mo, yam - cuando él (hizo
algo) ("Ma o ma'a,... - Cuando €l se fue,...)

mota, moca - cuernos

na, da go - posiblemente (na ra éjé pjé c'o ra 'ne
xi'ts'i - posiblemente vendra a decirte algo)

na nziyo, na nguiyo, ni nguiyo - el cuarto
(nimero ordinal)

na yeje, ni yeje - otra vez, la segunda vez

nana, 'mi, mama, ne - mama, madre

na ngue..., da ngue..., nanc'u... - porque...

ndadyo, ndaxidyo - cobija

ndare, ndrrareje - rio

(a) nda'a, (mi) nzha'a - ayer

ndans'i, lulu - fruta

ndeze, ndrrizi, nzeze - desde

ndénchjuru, ndénchju - oveja

ndixa, ndrrixa, ndrrixo, béjjna - mujer

ne, nu e, nu - este (ne t'i'i - este muchacho)

nguane, ngune, nguine - comadre

ngue c'ua, ngue c'o - para, para que

nguec'ua, nguec'o, nguec'ts - por eso

nguejme, nguijeme, nguime, ndotc'ijeme - enfermedad

Nguemarii - Jocotitlan, Edo. de Meéxico

nguexjtjo, nguechjo - sélo, solamente

nita, male, ande, gande, ts'ina - abuela

nte'e, te'e - gente

Nuc'ua..., Na nga... - Y luego...

nuzgo, nutsco - yo

nza, nzé ga - (nza jni'i, nzo ga jni'i - los tres)

'na, 'maja, daja - uno, una

'nano, 'mandyo, dandyo - diferente



(ra) 'mombu, (ra) ndombiiji - se lo van a comprar

'na, 'maja, dyaja - otros, otras '

'neje, siji - tiene (uno o dos, hijos o animales)

'nechjé - medicina

.0, jo, vo - indicador de tercera persona en tiempo
pretérito (o ma'a - se fue)

pagrenu, pila - padrino

Pare - cuatro pueblos en el municipio de Ixtlahuaca,
Edo. de Meéxico, que se llaman los Banos. Son La
Concepcion, Jalpa, San Pedro y San Cristobal.

(ra) parats'ii, (ra) pa'c'a - te voy a pegar

pere, pe, mbero - pero

ponngiitjo, perdonaozii - perdoneme, discllpeme

pjene - pensamiento, idea

Pie...?, (Fé cu...?, ;Mbé...? - ;Qué...?

¢?Pjenga...?, ;Jinga...?, ;Mbe cja...?, ;Fe cja...?,
(Fe cu cja...? - ;Por qué...?

pjino, pjindyo - hierba

pujjomu, cuchi, zacjua - marrano

quentjo, quenchjo, dya'a - se sorprende, se admira

quera, potjo, potcjua, potc'o - ojala que

ro, ra - indicador de primera persona en tiempo
pretérito (r6 mago - me fui)

rva, ra - indicador de primera persona en tiempo
pluscuamperfecto (ya rva mago - ya me habia 1do)

scuela, éscola - escuela

sémila - mula

si'i, bézhi - pierde (nutsco ro togo; angueze o zi'i
- yo gané, €l perdio)

(ro) sizgojme, (ro) sitscjojme - nos traerian

sufre, sufrego, sézhi - sufre

su'u, musu - esposa

(ri) s'opju, (ri) zofiiji - le hablarian

tata, ta'a, jyo, papa - papa, padre

taja, taga - lo envia



texe, ndexe, ndrrexe - todo, todos, todas

tita, pale, ande, gande, ts'ita - abuelo

tjezhe, tjene - se rie

(ni) tjongii, (ni) jyongii, nestaozii, ni stago
- YO necesito

tjojo, 'méjo - canto, cancion

(0) tjuri - su manera de vivir o hacer algo

t'apju, t'é'sjeme - pulque

t'opji, merio, méchi - dinero

t'unii ngiiénda, unii ngiénda - se da cuenta

tsja'a a, toca a - pertenece (a tal lugar)

tsjé, ts'é, ts'éjé - solo (o matsjé - se fue solo)

ts'e, ts'iqué, ch'iqué - un ‘poco (o pépji ts'é
- €l trabajo un poco)

ts'ilélé, ts'imbane - nene, bebé

ts'ita - imagen que se adora

xe, xi - todavia (xe biibiitjo - todavia vive)

xe nda, xi ndrra - mas que (E Xuva, xe nda na nda'a
que na ngueje e Pegro - Juan es mas alto que Pedro)

xipjadii, cuéro - cuero, piel

xiscoma, scuama, scoma - papel o libro

X0 'ne, xo i 'neje - también

XOpiite, xoépinte - maestro o maestra de la escuela

Ya, a - ya (ya nguarii - ya se termind)

ya ngue..., ya i tsjatjo... - ya estd para... (ya
mi tsjatjo ro mbedye - ya estaba para salir)

Yo, ya - estos, estas (yo t'i'i, ya t'i'i - estos
muchachos)

(0) zoguzii, (0) zozga - me dejo, me abandonéd

z0, anque - aunque

(0) zobi, (jo) pama - se bajo

Zimi - Toluca, Méx.

Xi

Historia






C'ua ja va ts'a'a o tjijmi, 'ie o chi'ia mi jingua

En esta pequena historia de lo ocurrido aproximadamente
entre los anos de 1912 y 1917, usted se enterara de un temblor
muy fuerte que ocurrié en aquellos afos, y las consecuencias que
dejo una fuerte helada, obligando al tio del narrador a mantenerse
como soldado.

Ra mango dya 'na ts'i historia. Bueno, dya r6 nugo,
pero o xitsi c'l junto mi tio, na ngue anguezeji xe ot'lu o
teji; nutsco cja ro tego.

Mama c'o pa'a c'o o teji, de 1912 o cjogii 'na 'fiijjomu
c'li ma zézhi, anguezeji mi pépjiji cja c'i e acinda a Bizhe.
Nuc'ua 'ma o z6ji 'ma mi cjogii c'i e 'fijjomu, mi sOji ro
tunilji anguezeji, na ngueje ma zézhi. O ndacaji c'i e ndeje
mi bobili c¢'o o ola, ma pjat'ii cja squina. Xo jnandaji c'o
mbaro c¢'o mi chjizhi ma nanga, dya cja mi nanga na jo'o.

C'lii mi tatagd, ma pépji a ma a Oro. Angueze mama o
jhanda c'o nte, 'naja c'o mi ndinijomu, 'faja c'o mi xord,
'naja c¢'o mi hué. Na ngue mi s'ajjnii na puncji c¢'o ndojo
ma zObii cja t'eje. Nuc'ua cja nd o mamaji: ‘‘;Pjé pjézhi c'u
ts'a'a?”’, eneji. _ : :

Nuc'ua xe mezhtjo, nu mi 1917 mamaji mi ja'a o tjo'o,
ma jo'o c'o tjo'6. Pero o €jé 'ma nu pa'a c'u e zana nu
julio, o vi'i 'ma trrandajma c'i mi 'neje ga ma a norte.
Nuc'ua ma zézhi c'ii ¢ trrandajma ma vii'i. Nu c'i jyans'u,
0 jyara 'na sé'é c'lii na nojo; go mba'a texe c'o tj6'0 c'o ma
jo'o. Nuc'ua c'ii e jyans'i, go poci texe c'o tjo'0, y c'li na
jii nu pa'a, go mbiri go tuni a jomu.

Nuc'ua o sdja c'ua 'ma necesidad, c'i ma nojo 'na
tjijmi. C'i junto mi tio, mi ojtjo pjé ro zi'i, y angueze
mama o ma cjogii cja tropa, na ngueje mi cjot'iji 'na
mbéxo 'mapa. C'o pa c'o, mi nzhodiitjoji, ndé centago ma
ndomiiji pjé c'o mi ne ra ndomiiji. Nguec'ua angueze mi



unii ngiénda ¢'ii na mizhi c¢'i mi t6jo. Mi tatago, dya ma'a
c'l, na ngue sido ma pépji ga ma a Oro.

Nu c¢'i junto mi tio mama o moji a Zimi. Nu 'ma o
mbedyeji nu, cja ni o moéji a ma a Ch'oxt'e; nunu o ma
z0ji nu c'o zapata. Mama 'na nu pa'a o mbedyeji anguezeji
'na nueve ciento, y 'ma o nzhogiiji, ya mi ochocientotjoji,
na ngue vi nda'd 'nma cien.

Nuc'ua, mama 'na vez o z0ji, y c'o zapata o dyo'biiji
'na trratara sanja c'i ma nojo. Nuc'ua cja ni nanbiiji o
za'a, cja na jya'sp'dji o jomii. Nuc'ud 'ma o zi'i c'ua c'o
carranza, o nzhogiji, mi cja ro mbedyeji nu ja vi cjogiiji.
Pero dya cja s6'6, na ngueje vi dyo'biiji c'i e trrasanja. Nu
c'o o cierta o mbes'e, o mbes'e c'o; nu c'o dya cierta,
cjachi o nguejmeji a mbo'o. Nuc'ua o & mbo't'iji, cja nu
nguinbiji c¢'o arjma c'o mi pé's'iji. Je va cjanu va ts'a'a c'i
e ts'l historia.

Angueze mama, ndé c'i mi uni vusto y ndé c'ii mi
su'i 'ma ra z0ji. Na ngueje dya cja mi édyi seguro majxa
xe ro vencio cja c'lii e cha'd.

Nuc'ua, mama 'na ocasiéon o moji a ma a Valle de
Bravo; nunu o ma jyodiiji c'o 'naja zapata. Nuc'ua c'o
guardia c'o, o zogiiji cja c'li e cuarte c'i mi biibii a
Ch'oxt'e. 'Ma o nzhogiiji, ya vi mbo't'iiji c'o guardia y ya
vi ts'o'sp'iiji texe o bituji, ya vi satiiji cja 'na sanja, y ya vi
nguaru vi ndiji. C'li e cuarte, ya vi fis'liji o gasolina, ya
vi ndit'iji; dya cja mi jara.

Bueno, na puncjii o jna'a c'o o mama, pero dya cja ri
mbefie c'o 'Aaja. Pero yo ri mbefie ri mango dya.



Leyendas

C'i e ndixil c¢'i o mbézhi 'na animale

Esta es una leyenda que se cuenta entre algunos mazahuas. Se
dice que habia una mujer que se convirti6 en animal cuando
estaba en el cerro de Jocotitlan. Entérese de por qué le sucedid
esto.

Bibi 'na jna'a c'i mama ga cjava: 'Na nu pa'a, 'na
ndixii o mbo't'i c'i o tata, cja ni o mbedye go ma'a na
jé'é, dya cja nzhogii cja 9 ngumii. O ma'a cja c'ii e t'eje
Nguemart.

'Ma o zat'a c'i e ndixd cja c'lii e t'eje, o jyodii na pjé
c'o ro chot'ii c'ii ro zi'i. Pero dya pjé go chot'i. Nuc'ua
c'li e ndixii o mbézhi 'na animale c'li mi cja'a na puncji o
xi'i. Mamaji, c'i vi mbézhi ga cjanu, ngueje c'ii vi mbo't'i
c'l nd tata, na ngue o zibi o cjimi.

Nguec'ua yo nte'e mamiiji c'i ngueje o s'ocii c'i e
ndixl, nguec'ua dya ga 'feje o dyebe. Nguec'ua me jodiiji
ra mbo't'iji c¢'i e ndixd. 'Ma jodiiji, ngueje 'ma xomii, na
ngueje 'ma ndempa, dya s0'0 ra jyodiiji, na ngueje c'i e
ndixll tsjoj0 'ma ndempa. 'Ma ya va biibii cja c'i e t'eje
c'o jodi ra mbo't'i c'i e ndixdi, nuc'ua 'manga cji'itjo c'd,
cja na bobi cja ¢ xo'iii c'o bézo, ya ra pizhitjoji. Dya cja
pjé xe ra tsjapiji c'i e ndixdi, ya ra jyézitjoji ra ma'a, dya
ra ziituji na ngue ya ra zi'litjoji, na ngue xe nda na zézhitjo
c'i e ndixi que c'o bézo c'o jodii.

Nguejxtjo dya ne ts'ibezhe nu.



C'ii e t'eje a Nguemarii

Esta leyenda trata de un cerro que es muy conocido entre los
mazahuas; se cuenta que una vez brotd mucha agua de él. Pero
les invitamos a leer este relato para que se enteren qué fue lo que
sucedid y que consecuencias trajo.

Ya mezhe na puncjii o cjé'é 'ma niadiji que c'ii e t'eje
c'i xijji e Tita, o xiit'i cja c'ii o ximatjii. Nuc'ua go.
mbedye na puncjii o ndeje, c'i go ngiit'ii texe c'o za'a 'iie
c'o ngumil, c'o mi jd'd ja c'o vi cjuadi c'ii e trrareje.

C'i na yeje nu pa'a, o jiandaji c'o vi nguech'e c'ii e

s

mi bibii, dya pjé go tsja'a c'o, na ngueje biibii 'na cot'ii ja
c'o 0 50'6 vi ma'a c'ii e ndeje. Nadiji c'ua que go &jé na
puncji o bézo c'o o ngo'thii ¢'ii o ximatjii c'ii e t'eje,
nguec'ua dya cja go mbedye c'ii e ndeje. C'ii e t'eje c!ii,
xijji e Tita, na ngueje ya mezhe na puncjii o cjé'é.

vida real

C'o rmi cjijjni 'ma cja rmi ts'iquégo

Esta narracion trata de las cosas que me imaginaba en mi
ninez y como, al paso de los afios, me he dado cuenta de que no
se pueden realizar, porque eran fantasias.

Ra xi'ts'iji dya, c'o rmi mbefiegd 'ma cja rmi ts'iqué,
na xo biibii ja nzitsc'eji c'o xo mi cjijjii nza cjazgd. 'Ma
cja rmi ts'iquégo, rmi pé's'i na puncji o pjefie, pero bubu
'naja c'ii xe nda ri mbene.

O €jé 'ma nu pa'a 'ma ro cjijjnigé c'i mi s6'6 ro
cjins'igd a jéns'é nu ja c'o biibii e Diosi. Nguec'ua ro cjijjii
que 'ma ya rva noziigd, ro at'a 'na dezhe c'li rva cjins'igo a
jéns'é. Xo r0 mbeiie que c'i e dezhe mi nestao ro at'ago
me rva nda'a c'ii, nguec'ua ro s0'0 ro cjins'igo, zo ri
nguejxtjo cja c'o ngdomii. 'Ne xo rmi ne ro cjins'igo,
nguec'ud ro s0'0 ro c'iicii ja nzi tanse c'o je ro 'fie tjun't'u
cja in nzumiigd, nguec'ud ro jietsé me rva zo'o.

by 4
% X

f=
B - D,

J—
S — ——

Nudya ya rd te'egd, dya ri at'd c'ii e dezhe, na dya ra
huanta ra bo'bii. nguejxtjo dya ne bezhe nu.

11



C'o rmi cjijjiigd 'ma ra yiri o dyebe

Este relato comenta lo que un hombre mazahua pensaba
cuando era nifio. Cuando llovia, €l creia que habia personas en el
cielo y que cuando ellos jugaban...

Bueno, mejor te invito a que leas este relato para que
conozcas los pensamientos que tenia ese hombre en su nifiez. Y
tu, ;qué pensabas cuando eras nifio?

C'o rmi mbefiegd 'ma cja rmi ts'iqué, je ga cjava c'o:
'Ma mi yiiri a jens'e, mi cjijjiigd cjo c'o mi bubu nu. Na
mi pépjiji, mi cjuadiji o pjé c'o mi cjaji, nguec'ua ma yuri
a jens'e.

Ndé xo rmi mbefiegd, biin 'ma cjé c'o mi efie o
mbélota, nguec'ua 'ma mi pjech'eji o mbélota, me mi yiirii
a jens'e, nguec'ua ndé xo ma 'feje o dyebe.

Xo rmi cjijjiigé biin 'ma cjo c'o xo mi biibii a jens'e
c'o mi chi'd, nguec'uda me xo mi yiiri. Xo mi mamiigo ya
ndo ra mbiri c'o tio c'o biibii a xes'e ra chiji, nguec'ua
'ma ra chéji, me mi yiiri 0 nguaji 'ma mi cjuadiji.

Xo 'fie 'ma mi &jé c'ii e dyebe, rmi mamiigo que mi
ene c'o nte c'o mi cas'ii a xes'e cja ne jens'e. Biin 'ma mi
efieji co o ndeje c'ii me mi pjo't'iji ma xaji, nguec'ud mi
pjot'i c'i e ndeje, nguec'ua xo ma 'fieje c'ii e dyebe.

Nudya ya r6 para c'ii dya mejme c'o rmi mbefnego 'ma
cja xe rmi ts'iquégo.

12



C'ua ja va cja'a 'ma vi mbiiri o zinzgoji a Bondé

Amigos, en esta ocasion ustedes se daran cuenta de la
historia de un muchacho que, por primera vez, se va a México en
compania de sus amigos; él es huérfano de madre. Al llegar a la
ciudad, se sorprende por la multitud de personas y coches que
ve.

Pero... mejor les invito para que ustedes lean este relato y se
enteren por si mismos de lo que sucede. Se daran cuenta de que
es un hecho real de ia vida.

Ra mamagé dya 'na jha'a, ja ma cja'a 'ma cji mi
ts'iquégo, 'ma ré pjirii r6 magé a Bondo.

Mi €dyigd 'na once cjé'é 'ma r6 magd a Bondo; dya be
mi paragd c'o calli. Dya xo mi pard ja je ro oxii. O zinzi
'na bézo r6 mébe, mi pogobe o chaleco 'ie o meria.

Nu c'ua 'na nu ndomgo, o xitsi ro pedyebe ro mébe cja
paseo. 'Ma r6 pedyebe, mi nzhodiigé cja calli y dya ré
pjotpi ngiiénda, ts'é rva xogii. Nu 'ma ré xdgii, dya cja mi
para ja je rva ma'a. Nuc'ud ro pjiirii r6 hué'é, na ngue mi
sigo c'o carro, xo mi cjijjiii c'i na ro bézhi. Pero nuc'ui,
jo nu &jé c'ud c'ii e bézo c'li mi dyobe, ré chjébe na yeje,
cja ni dyonngii pjenga rva c'uefie. Cja rrii xipji:

—Dya r6 janda ja je vi mague, 'ma r6 xdgiivi.

Pero nuc'ua cja nd xitsi ro mébe na yeje nu ja mi
oxiibe. Nuc'ua, texe c'o pa'a c'o ré6 mimibe a Bondd, 16
pjurii ré unii ngiiénda cja o calli nu ja mi oxiibe.

- Nuc'ud 'ma o mezhe ja nzi pa'a, o gujstazii cja c'ii e
Bondé, dya cja mi ne'e ro &jé in nzumii. Na ngueje, cja in
nzumi, ya vi ndi'd mi nana, mi ojtjo cj6 ro ngiimpcjiijme.
Nguec'ua mi yetsjébe mi tata y mi sufrebe na puncji. Na -
ngue a Bondé ya vi gustazii, porque dya pjé mi bétsi, mi
si'i na jo'o xédyi, xo mi biibii texe c'o mi jyongii. Pero cja
in nzumii, jiyé nu. Nguec'ud o mezhe ja nzi pa'a c'i dya
cja ma €gé cja in nzumii. 'Ma mi pa'a c'o in dyocjéjme, mi

xitsiji pjenga dya cja ma &go ra 'me cjifii mi tata. Nuc'ui mi
xico: “‘Pe ra ma'a ra xorii 0 ra miinii”’, mi embego, pero ra
cjogiitio c'o pa'a y dya ra &jé, je ma cjatjonu.

O ¢€jé 'na nu pa'a, o ma'a 'na bézo c'i mi pa jongi.
-Dya xo nguextjozgd; mi nzhodiijme 'na tsi'ch'a t'i'i c'o mi
dyojme, mi pdjme cja cine, mi nzhodiijme cja calli, ja c'o
ndé mi dyojjme. Nuc'ud ngueje 'na o cjuarma c'o t'i'i c'o,
c'i mi ma'a ro ma jyodii, pero xo mi ma'a ro ma sizi ri
texejme, nguec'ua ro &cjojme cja in nzumiijme; 'ma jiyo, ya
vi metsejme ja nzi pa'a.

Anguezeji mi siiji, mi pézhiji na pjé c'o ro cjajme o na
ro yongijme o carro, porque cja c'ii e Bondd, nzhodii na
puncji o carro. Nguec'ua anguezeji mi cjijjhiji c'ii biibii na
puncjii peligro para yo t'i'i yo dya be nda para, nguec'ud mi
ma'a ro ma sizgéjme. Pero nuc'ua, 'ma ré jandgdjme ya mi
pa'a cja calli ya mi tsja ro zat'a, ré6 pedyegdjme, cja rri
cjuadijme ré c'uenbejme, nguec'ud dya chociijme.

Nuc'ua 'ma o zit'd, o dyonii c'o ma oxiijme junto, Ja
rva mocjojme. Cja na xipjiji:

—Cja mi pedye c'o —embe—. 'Ma ri che'be, xi'ma
dya ra mezhe ra &ji —embe.

Nuc'ua o nde'be o nde'be; nutscdjme mi bébiitjogojme
'na lado, mi jandajme ja hora ro mbedye. Y como dya mi
pedye, nguec'ud dya r6 ma cjigojme nu ja ma biibii. R
jézijme hasta c'i o mbedye cja calli, cji rrii mocjojme réd
ma oOnijme c'ii ma biibii nu, pjé vi xipji. Cja ni o mama:

—Ngueje ni cjuarjma va € jonc'li; mama c'ii ri moji a
nzumii, na ngueje ya me'ts'eji. Pe ya i chezeji in ch'opjuji
c'o mi jiunji —ene.

Nuc'ua cja rrii xipjijme:

—Dya ra mocjojme in nzumiijme, xe ra mintjojme ja
nzi pa'a ne Bondo, cja rrii mocjojme —ri embejme.

Nuc'ua 'ma o mbedye c'i e bézo, mi pa'a cja calli mi

pa jongijme, pero nutscojme, dya rd te'bejme. Cja rrii
mangojme:

—Pe na jo ra mo'6 a cine, ngue c'ua dya ra chéciiji
—ri enejme.

Y ro mocjojme a cine y rd tinpijme, dya go chociijme.

'Ma o mezhe ja nzi pa'a, cja ndo ni ma'a c'i ndo
'naja, xo 0 ma jyodii o cjuarjma. Nuc'ua, cja rri mangdjme:

—Pe ya ra mo6'6 cja ngumii; 'ma jiyo, ra idii ra
mbaraziiji, 'ma ra chjéji —ri efiejme.

Nuc'ua mi ma'a c'ii y ro chjétjojme a Ziimi, dya cja
zat'a a Bondo. Pero 'ma ré jandajme ma &jé cja calli a
Ziumi, dya ro te'be ro chjéjme, r6 c'uenbejme; je rva
mocjojme c'ii 'ma lado.

'Ma r6 sit'd cja in nzumii, o huénchquiji, na ngueje
dya mi jingd o t'opjii, na ngue in ch'opjii, ya rva teze. Cja
nu xitsiji, pjenga rva cjagd a cjanu, pjenga vi metse na
puncji y ro teze c'o in ch'opji.

Nguec'ua ri cjijjiii, nza cja 'na nte'e 'ma dya unii
nguenda, ga z6'0 na jo'o c'ii cja'a, pero iyd, na ngueje
gasto o t'opju y ra ndeze. Nuc'ua 'ma va nzhogii cja o
ngumi, dya va jin o t'opjii. Bueno, dya nda jo'o a cjanu.
Nguec'ua ri mangd, xe na jo'o, 'ma ra tsja'a 'na nte'e ra
jnuns'i o t'opjii, ra sido ra pépji; bueno, na jo'o 'ma.

Nguejxtjo ne jha'a nu ri mangod nu.

Ja ga ene yo t'i'i yo jnatjo

Querido lector, en esta pequena narracion usted vera como se
divierten los nifos indigenas. Aunque sus padres no pueden
comprarles juguetes, ellos usan su imaginacion y, utilizando
diferentes materiales, hacen sus propios juguetes que, aunque
son rusticos, los divierten.

'Ma cja mi ts'iquégo, xo mi gujstazii ra eiie. Mi enego
0 canica, xo mi eflegd o trumpo, xo mi efie o valero 'fie o
mbélota, na ngue na jo ma so'6 c'o t'ene.

C'i nda mi efiebe mas, ngue 'ma in primo hermano c'u
mi efiebe. Pama pama mi enebe, mi pjéchco ra ene na jo,
xo 'e angueze. 'Ma ra enebe, a vece mi t6j0 c'u, a vece
mi topiigd. Pero 'ma ra bézhi angueze, mi iidi. 'Ma xo ra
bézhigd, mi ilingligo. Nguec'ua a vece mi pedyebe t'idu c'o
t'eie. Pero siempre mi gujstaziibe ra enebe pama.

Nudya yo pa dya yo, na puncji o ts'it'i c'o xo eie.
Anguezeji xo eneji o canica, 'fe o trumpo, 'fie o ngindo
c'o xijji o mazatena. Xo 'fie o pjicha c'o at'aji y cjapiji o
virri. Xo 'fie o s'apjadu c'o ni dyat'aji o ts'icarro 'ne o
ziindajma; xo biibii 'ma at'aji o nzhiinli, o pjé c'o ndé ne ra
dyat'aji.

Na ngue 'ma cja ts'iqué 'na, gujsta ra efie na puncjii.
Nguec'ua na jo'o ga maijd, na jo ga alegrao. Nguec'ud xo ri
mango, biibii na puncjii o t'efie c'o eiieji, y pjé c'o ndé ma
t'ene.

Yo canica

Yo canica, je ga cjava ga efeji: pintaji o tiro, jat'dji o
loyo, cja na efieji segin ja nzi caraji. '"Ma cara 'na jiiji,
nu'ma, 'naja c'ii xijji mand, 'naja c'i xijji tras, 'naja c'i
Xijji cola. Nu 'ma cara nziyoji, nu'ma, xijji 'naja c'ii mani,
'naja c'l tras, 'naja c'ii cola, 'maja c'ii tras cola. 'Ma
biibiitjo yetjui, nu'ma, 'naja c'i manii, 'naja c'ii tras.

Bueno, ra mbiirii ra efievi cj6 ngueje c'ii ot'ii ra zo'o
cja c'i e loyo. Nuc'ud, jo rrii pjat'ii c'ii 'maja c'ii dya be
so'o. Nu 'ma ra cierta ra pjat'ii, nu'ma, ya mbo't'i 'ma;
t0j0 'ma c'ii ot'ii so'o cja loyo.

Xo biibii 'ma eifieji c'o xijji fiero; quiji yeje canica nzi
'na ts'it'i, nguec'ua jyézi ga mbos'i c'o ye canica. Je ga
cjanu ga efieji c'o canica.

Yo trumpo

Yo trumpo, je ga cjava ga efieji; ciinxiiji o tjiinjmii,
a'tp'dji o scuerda c'i xo xijji o sarii. Nuc'ua cja rrii
mbans'aji cja c'li e trumpo, cja rrii tsjapiiji ra neme a jomii.

Nu 'ma jiyo, bubu 'ma ra ne'me, jo rru ngaca. Nu'ma,
xijji ngue o c'actrumpo.

'Ma jiyo, bibii 'ma eneji c'o xijji o pjongi. Ra jhumiuji
'na veinte centavo o 'na cinco, jo rri ma pintaji 'na tiro nza
cja o tiro o canica. Nu'ma, jo rrii ne'meji c'lii e trumpo, cja
rri pjat'iji cja c¢'ii e cinco. Nu c'l ra cierta ra pjongi cja
c'i e tiro, ngue c'lii ra ndojo c'i; nu c'i jiyo, ra bézhi c'i.

Xo biibii 'ma efneji o s'é'strumpo, c'o ndé jyézi ga
zé's'iji c'o trumpo; sdji cjo ngue c'lii ra ndojo, cjo ngue c'i
xe pjéchi ra ene na jo. Je ga cjanu ga efeji yo trumpo.

Yo valero

Yo valero, dya nda ri para na jo'o ja ga efeji, na ngue
dya mezhe pa'a ro enego; ts'étjo pa'a c'i r6 ene. Pero ri
unii ngiiénda pé's'i o punto, de tsi'ch'a, bibi de dyéch'a,
bubu de veinte, de cincuenta, y de cien o punto, hasta mil.

Nguec'ua 'ma eneji, s0ji cjo ngue c'ii ot'li ra jhunt'i ja
nzi punto. Nu c'i ot'i jut'i c'o punto c'o xe na nojo,
ngueje c'ii t6j0 c'li. Je ga cjanu ga eneji yo valero.

Yo virru

C'o pjicha c'o cjapiji o virri, at'dji c'o, tjociji co
ts'iclavo, cja na ngiinxiji co ilansa o sea o tjunjmii. Nuc'ua
cja na pjotiji c'o ilansa, cja na mbans'aji, cja na juant'aji,
‘cja na unii vuelta c'ua c'lii e ts'ipjicha.

Nu 'ma ra ne ra einevi c'li 'naja, ra zovi ¢jo ngue c'i
ot'i ra jya'sp'liji o tjinjmii, cjo ngue c'i xe nda na mbene
o virru, cjo ngue c'i pjéchi ra dyat'a o virri, c'ii xe pjéchi
ra dyat'a na jo. Nguec'ua, c'ii ot'i ra c'igi o tjinjmu, ngue
c'i ra zi'i c'i. Je ga cjanu ga eneji c'li e ts'it'ene c'u.

Yo s'apjadi

Xo bubi 'ma ngue o s'apjadu, xa'sp'aji c'o na me'e.
Nuc'ua cja na nga'p'dji c'i 0 mbo'o, cja na dyat'dji o
ts'icarro. Biibii 'ma at'dji o nzhiinii. Bueno, c'o ts'icarro,
tjopciiji 'na xtdye c'i na maja, cja na chjopciji c'i e reda,
cja na pjotpiji, cja na nzhoniiji. Na jo ga jnandaji 'ma ya
nzhodu.

Nu c'o nzhini, s6'0 ra chjopcitjo co mismo c'o na
me'e, cja na nditpiiji 0 mota. Nuc'ua cja na bo'bi.
Nguec'ua na jo ga nuji y me mapaji.

Yo mbéjmiu

'Ma zanto 'ma éjé o dyebe, nu 'ma ya ca'a o mbéjmi,
blin 'ma poji nu ja c'o ca'a o mbéjmii, cja na nga'maji c'o
mbéjmii, cja na dyat'dji o ts'icarro. Biin 'ma at'dji o pjadi,
blin 'ma at'dji o cuchi, biin 'ma at'dji o ngumii. Pjé c'o ndé
ne ra dyat'aji, cja na eneji.

Biibii 'ma ra dyat'dji, cja rri ndiit'iji a sivi ra meze.
Nuc'uad cja rri pintaji. Na jo'o ga nguejme y na jo ga nuji.

Ngue yo t'ene yo, yo xe nda efne c'o ts'it'i ga ma in
nzungojme.

C'o mi mbene c'o nte'e c'o mi cara mi jingua

- En .este relato usted vera algunas de las creencias de los
mazahuas, Primero, se dara cuenta del porqué cazaban al coyote y
cOmo utlhzaban algunas de sus partes como medicinas; lo mismo
sucedia con el zorrillo y la vibora de cascabel. ‘

También se enterard del porqué se dice que un coyote ‘llega a
alguna casa, y por qué se encuentra uno con una vibora de'
cascabel. Lea este relato y se enterara del porqué de estas cosas.

Nu 'ma na péch'iji, 'ma xorii, o ngue 'ma nzha'a, nu
'ma ra cho't'u c'ii e, xcdyl c'u na jut'u c'i e mbeéch'i,
nu'ma, ngue 'ma CjUJnlJl biibi 'ma. CJO c'o ra saja, c'u ra
'ile zéngua anguezeji.

C'lii e animale ¢'U ni chja'd Unjmi’

Biibii "na ts'i animale c¢'ii ni chji Unjmi. Nu c'i e ts'i
animale c'i, siirliji, cja na mbo't'iji, 'ma ja c'o o'o cja
tjocii. Nu c'li e xipjadi, mamaji na jo'o cja yo ts'it'i yo cja
s'llele Nguec'ua c'u e xlpjadu c'u ra X1'p'1]1 c'u e ts'llele
dya cja ra €jé c'u dya jo'o xe ra 'ne tSJapu ra hué c'u e
ts'ilélée. C'ii e xipjadii c'li, ra pizhi c'i dya jo'o, o ra pizhi
c'i pjé ma s'ocjimi c'i cjapi ra hué. Mamaji, dya cja ra
hué'é 'ma, ya ra mija 'ma c'i e ts'iléle.

249158

C'li e animale c'ii ni chju'd ndicué

Xo biibii 'na ts'i animale c'ii ni chji ndicué; a ma cja
c'i e animale c'li ni chji injmii. Pero nu c'i ra xi'ts'iji
dya, ngue c'ii e animale nu c'i ni chji'd ndicué. Nu 'ma ra
zurdji c'li, ra mbo't'iji ra zaji c'i o ts'ingue. 'Naja yo
gusta ra za'a, 'naja yo jiyo.

Nu c'i e animale c'l, mamaji na jo c'i o xevo ra
ngos'lji nu ja c'o ra pjotiji 'na bidyi, o ra ndi'ch'iji 'ma
nzhodiji. Dya cja ra jyézi ra nguibi a mbo'o cja c'ii e
ts'ingue. C'u e nte'e c'i o ndi'ch'i c'i e bidyi c'li, co nu
c'li e xevo c'i, mamaji ra ts'os'i c'ii e bidyi, o ra pjongii a
tji'i.

Na ngueje 'ma mo mimi e Jesis —ngueje 'na bezhe c'i
mamaji a cjanu— mamaji c¢'i e animale c'ii, ngue c'i o ma
ma mbos'ii e Maria 'ma ro z6'dyé. Nguec'ua, xo na jo'o
'ma uniiji yo nzhiini, o 'ma uniiji pjé c'o ma animale c'l ra
untji c¢'li ra zi'i. Ra jogli 'ma c'i e nte'e o c'i e nzhiini
c'ii ri $0'0 c'lii e ndotc'ijeme, c¢'i xo xijji nguejme.

C'o mixi

'Ne yo mixi. Nujyo, xo ngue 'na animale c'ii cjapii ra
ra €jé c'u e mixi ra 'ne c'uéch'i, o 'ma ra 'ne hué na
puncju cja 'ma ngumi, ngue 'ma dya ra mezhe ra nda'd c'u
e nte c'i ri bubu cja c'i e ngumu c'li, o ngue 'ma dya ra
mezhe ra €jé 'na ndotc'ijeme, o xo ngue 'ma dya ra mezhe
pjé ra tsja c'u e nte, o z0 pjé ri pjézhi. Pero ngue 'na
ndujmu c'i ra zo'o cja c¢'i e ngumi c'u, na ngue c'u e
mixi c'i o € 'ne hué'é, na ngue o 'ne tsjapu a cjanu,
nguec'ua ra saja c'it e ndijmu c'u.

Pj€ ni yu'u c'o nzhini 'ma xomu

Xo 'ma jna c'i xo s0'0 ra mama, na ngue mama na
puncji nte'e a ma cja c'o jnatjo. Nguec'ua ra s6'0 ra mama.
Nu c'i ri ara, ra so ra xi'ts'iji. Na ngue 'ma dya ri arago,
dya ro sO ro mama. Xo ri nu'u. Nu ne jha nu, ngue nza
cja'a nu 'ma huéni na puncji yo nzhini, o me yu'u na
puncju yo nzhuni 'ma xomu. Nza cja'a 'ma ziini nzincho o
jnincho o dyéch'a 'ma nzha'a, o 'ma xomii, ngue 'ma
mamaji cjogii c'i dya jo'o 'ma. 'Ne xo mamaji, dya ra
mezhe c'u ra 'neje dyebe, o dya ra mezhe ra 'feje o s€'€, o
dya ra mezhe pjé pjézhi c'ii ra saja 'ma.

C'ii e ts'ins'li c'ii xijji ngrillo

Xo bibi 'na ts'ins'i c'i ts'iqué c'i xijji ngrillo. Nu
c'i e ts'ins'u c'l, nu 'ma ra saja cja 'na ngumi me ra 'ne
c'uéch'i ra 'ne c'uéch'i, o me ra 'ne hué'é, 'ne 'ma me ra
'ie neme a xes'e ngumii, o cja 'na ts'iza c'i ri 'ne'e cja
ngumu o pjé ri pjézhi, mamaji 'ma a cjanu, ngue 'ma va €jé
va 'e cjapii na s'o c'i e nte'e c'i ri biibi cja c'li e ngumii
c'i. Dya ra mezhe pjé pjézhi c'li ra tsja'a, o dya ra mezhe
ra saja 'ma ndotc'ijeme, o cjo c'o ra chiji, o ra mbariji, o

ra nda'a c'i e nte'e, o pjé pjézhi c'u ra ts'a 'ma.
C'o trra'bézo c'o mi cara mi jingua

Xo biibii 'na pjenie c'li c¢jijjiii a manu c'o nte'e, o c'li ri
mbiirii nu xonijomii, cjijjiiji c'i Mizhocjimi ot'i o ngama
c'o nte'e c'o dya ma nda'a. Nuc'o, ndé mi ts'imbebézo, dya
ma ndaji. Anguezeji, dya nda mezhe va ngaraji, na ngueje
mi ts'iquéji. Dya ne e Mizhocjimi a cjanu c'ii ri ts'iqué c'o
nte'e c'o.
nte'e, o c'i ro ngama xe rra ndrrd c'o nte'e. Bueno, o
ngama c'ua e Mizhocjimi c'o nte'e c'o ma nda'a, c'o mi
xijji huéma. Nuc'o, 'ma mo €jé c'i e trrareje, 'ma mo
chjotii e Mizhocjimi co ndeje va cja ne xofijomii, o ngobu
c'o, o chjoti anguezeji. Nguec'ua ri nuji yo pa dya, xe
quitjo c'o o ndo'dye anguezeji, o c'o o trrando'dye
anguezeji. Nuc'o, o dyogii cja jomii, o dyogi cja jomu, nu
ja na puncjii xijomii, nguec'ua ja c'o ndé qui'i c'o ndo'dye
c'o. Me na me'e na puncji c'o ndo'dye c'o.

ndo'dye c'o nte'e c'o, ni jogli anguezeji, 'ma soji na u'u,
'ma sOji ndotc'ijeme nza cja'a o rriuma, o 'ma nza cja'a
texe ne ndotc'ijeme nu ngueje sé'é. Ra ngiinjnuji. Para, ;pjé
ndé ma pjifio c'o ndé chjanbaji? Bueno, ya paraji anguezeji;
para, ;ja ga tsjapuji? Cja rri ngos'uji ja ngue c'ua bubu c'u
e ndotc'ijeme c'U sapi cja 0 ngua 'ma nte'e c'lu ri sO
rriuma. Cjijjniji a cjanu c'i joguji 'ma.

iAh!, 'ne ya xo ma jyombenetjo ro mama. C'o nte'e
c'o, me ma trranda c'o. Nu 'ma ra vi'i ndrrajma, z0 ri
ts'indajma, jamatjo 'ma ri trrandrrajma, me mi sua'i c'o
nte'e c'o. Nguec'uda ixj mi obiiji a jomu, ngue c'ua dya ra
niicliji ¢'li e trrandrrajma, o ngue c'ua dya ra chunuji. Na
ngueje 'ma ra vi ndajma, ra ya'buji a jomu o ra zi'ch'i, o
... dya ri para. Pero je a cjanu ga nguijjniji.

Xo 'ne c'o o ndo'dye c'o nte'e c'o, cjijjniji c'i xo ni
jogu o mbizhi.

Bubu 'na bézo c'i je tsja a ma a San Pablo. Nu c'u e
bézo c'li, o mama, a manu cja o jniniji o chot'iji nu 'na
nte'e c'li ijxi ntero 'na nte'e, tsizhi texe o cuérpo, ndeze cja
o ni'i hasta cja o0 ngua. Nuc'i, mi ngueje c'o nte'e c'o.

C'i e mino
Xo biibi 'na animale c'i ni chji mino. C'i e animale
'ma ra saja cja in nzungue, ra 'ie mbo'tc'i texe in ajna, in
nzoni, o pjé c'o ma animale c'i ra nde'tsc'e c'li in 'negue,
ra chjo'tc'i texe. Ngue 'ma mi tigue mixa 'ma, na ngueje
dya i tsjacjuana, dya i ma tsjot'ii, dya i ma sogi. O mi

tugue bene, o pjé c'o pjézhi c'i mandaji cja nintsjimi.
Nguec'o va tsja'a c'i e ts'ita c'i in €jmegue, o xipji c'i e
mino. O tsja'a c'i o ¢jimi c'i e ts'ita c'li, o ndaja c'i e
mino ro € ro 'ne tsja'c'i a cjanu ro mbo't'i yo animale,
ngue c'ua ri mbenegue c'i dya ra so ri dyonpiitjo c'li e
ts'ita c'i in €jmegue, c'ii dya ri ma ri ma sopcii c'ii 0 mixa
angueze, o c'u o bene.

Nu c'i e mino, nu 'ma siriji, ra mbo't'iji. Bueno,
mamaji 'fechjé texe c'o o ts'ingue c'ii e mino, y xo 'ne c'o
o xipjadii. Nu 'ma ra €ji ra 'ne ziiriji cja cot'li, o ngue cja
batji, ijx ta xuns'ji nu ja ra mbo't'iji. Bueno, texe ra
mbe'ch'eji na jo. Cja rri jniniji a ma a Bondo, ra ma ra
ma mboji.

Bueno, mi mamaji a cjanu mi jingua, pero dya ri para
yo pa dya, cjo xe poji c'i e mino o jiyo. Mamaji na ts'i
péraso mas o menos de cinco por cinco centimetro, ni muvi
na puncji merio, nu c'i o cola c¢'li e mino, cja na 'ne c'o o
ngo'6. Bueno, nguejxtjo c'o xe nda ni muvi c'o. Nu c'i o
xipjadi, texetjo cja pjeme, cja xitji, dya nda ni muvi nza ja
c'i ni muvi c'li o cola, efieji a cjanu.

Pero dya ne tiempo dya, o yo pa dya, dya cja ri arago
cjo xe ra mamaji a cjanu c'i pa poji mifio a ma a Bondo.
Nguec'ua nguejxtjo c'ii e jna'a c'lii ra so ra xi'ts'iji ja ga cja
c'l e mino.

iAh! Pero ya rva cjuarii r6 na'a, pero xe bézhtjo xe 'na
jha c'i xe ra sO ra xi'ts'iji.

Bueno, c'ii e mifio c¢'i ma mangd, nu 'ma ra saja cja
ngumii, nu 'ma ra jhanda c'i cas'a na jens'e c'o ajna, o
ngue ngoii c'ii dya s0'0 ja rga ziiri, dya sO ja rga pjongi
ra mbo't'liji, mamaji ra jyat'a o jau. Nu c'i e jau'li, me na
zézhi, pero dya zézhi nza cja ndajma, jiy0; sinu que cjapi
como nza cja 'na s'ocjimi c'i dya jo'o. Y ra tsjapiiji ra
ndrrogi c¢'o djna, ra ndrrogi c'o ngoni. Angueze c'ua, ya ra

so ra dyedyi ra mbo't'i c'o.

'Ma ngue ndénchjiirii, ra tsja'a c'ii e mifo ra xopcii cja
ngumi y ra dyédyi; na jo rga ngat'a a fi'i c'o ts'i animale
c'o. Mamaji na jo ga moétji c'i dya pjé pizhi nada c'o
ndénchjirt; chjéntjui cjo c'o ri édyi c'o animale c'o. Je a
cjanu ga tsja'a c'i.

Para, ;ja je ga cja'a c'ii e animale ¢'i? Ri cjijjiiji na ri
ngueje c'ii cjapii o dyo'o c'ii dya jo, o na ri dyojjui s'ocjimi
c'i e animale c'ii.

Xo 'fieje, nu 'ma mi siiriiji mi jingua, dya mi biibii
zapji, o dya pjé mi biibii c'ii ri pjajjnd, c'ii ro choti c'ii e
mifio ¢'ii ro ndi. Mi jyodii c'ii ro pjo'sbiiji na puncjii como
'na dieciocho o 'na veinte bézo. Nguec'ua ro ma ziiriiji c'ii
e mino c'l, ri jiniji o trraza 'fe o ts'iza, bueno xo 'de o
tjinjmii. Y 'ma ra chjéji, ya ra mbuiriji co za'a. Ya je
nguejnu je ra ziiriiji nu, ra mbo't'iji.

Pero dya yo pa dya, dya cja je a cjanu. Yo pa dya, ya
ngue co zapji yo pjijjnd yo ni pjat'iji. Ya na cjuana, ja,
po't'uji dya. Pero nu 'ma cja vi ujsatjoji yo zapjii, mamaji
que c'l e mifio me mi pjéchi ja rva tsjapii, ngue c'ua dya
ro pjajjna c'o zapjii; mi cot'li co ¢ jii angueze, y dya mi
pjajjna c'i e zapji. Mamaji mi cjijjiiiji a cjanu. Pero nudya,
ya iy6 dya. Na ngueje ya xe nda na zézhi e pdlvora dya, ya
Xe ra sO ra tsjapi ra pjajjna.

Je a cjanu ga tsjapiiji c'ii e mifo.

C'i e c'ijmi c'i ni chji'a pozi
'Ne xo biibii 'na c'ijmi c'ii ni- chji pozii. Bueno, ri
Nu chi e c'ijmi c'ii, nu 'ma ja c'o rgui chjévi cja
juajma, o ngue cja batjii, y nu 'ma in tigue mixa, chjénjui
nza cja c'i e mino c'i. Xo 'fe 'ma in tigue befe, o dya in
pague a mixa, dya in pague cja nintsjimi cja c'ii in ts'ita ri

ma'a ri ma dyoti c'i ra mboxc'i, o ri ma sopcii yo'o, o ri
ma sopcu ndajna, o pjé c'o ri pjézhi, 'ma dya i mbenegue
c'l in ts'ita.

Nu c'i e ts'ita, ngue c'lu ra tsjapu c'i e pozii ra ma'a,
ra ma zi'c'i, o ri ma chjévi cja batji, o ja c'o ra s6 ra
zu'c'i. Bueno, dya ra mbedye c'ii e ts'ita cja c'u e
nintsjimi, 1yo. Pero cjijjniji c'i ngue c'i o cjimi c'li e ts'ita
c'u ra tsjapu ra ts'axc'u c'i e trac'ijmi c'u, y ra zac'i. Xo

mamaji ¢'ii ijx ta jya in ts'ijii c'i dya cja ri tjimbenegue.
Nu 'ma dya ts'i rgui nuc'eji, nu'ma, mamaji ra tsja'c'i ra
pjant'a in cua'a c'i o za'c'i. Y ra tsja'c'i me ra zédra in
mii'bii ¢c'i me ri s0'6 dya ri séchi; je a cjanu rga mbo'tc'i.
Pero nu 'ma ra nuc'ii 'na nte'e c'ii para pjé ma 'nechjé c'u
ra dya'c'ii, dya ri chiigue 'ma. Pero ya yo pa dya, ngueje
cja doctor ra s ra ma nuc'eji, y ra so ra jots'i.

Nu c'lii e ¢'ijmi c'i xijji pozli, ngue 'na c'ijmi c'i me
xo pjéchi na jo, o para na jo pjefie ja cja rga tsjapi 'na
nte'e. Nu c'ii o xipjadi c'i e c'imi c'li, 'fie c'ii o ts'ingue

c'i, mamaji, mi jingua xo mi bo'0 cja botica o cja
farmacia, me mi poji na puncju merio. Pero yo pa dya, dya
cja cjaji a cjanu; yo pa dya, ya 'nano ts'é. Nguec'ua dya
cja ni jyodi a cjanu c'i ra ziiriji o c'ijmi ra ma mboji, o
pjé xo ma animale yo; dya ni jyodu.

C'o nte'e c'o na s'o'o o cjimi

Xo biibi c'ii cjijjiiji nu 'ma cja ni mintjo 'na ts'it'i o
'na ts'ixut'i, 'ma cja ts'iqué c'i e ts'iléle. Nu 'ma cjo c'o
ijx ta nu'u, ra mamaji: ‘‘;Ah, me na jo'o ne ts'it'i! jAh, me
z0tjo!”’ Bueno, me ra mapaji me ra ndrrés'iji, o pjé c'o nde
me ra tsjapuji. Dya ra mezhe pjé c'o ra tsja'a c'u e ts'it'i.
Mamaji 'ma na zé€zhi o cjimi c'li e nte'e c'U ra mama a
cjanu, o na s'o o cjimi c'i e nte'e c'U ra mama a cjanu,
ngue c'ua rga zo'dyé c'i e ts'it'i c'i, o c'i e ts'ilélé.

Pero 'ma dya zézhi o cjimi c'i e nte c'i, 'ma na jonte
c'u e nte c'i, o 'ma dya cjijjni c'u pjé ra tsjapu c'u e
ts'illelé, nu'ma, dya ra tsja'a c'i e ts'it'i 'ma. Pero 'ma na
zézhi, ya ri xi'ts'iji que ja, ra tsjapi na s'o'o 'ma. Bueno,
ra hue'¢ y ra ndiati o jne'e. Y ra hué'é, me xo ra chana.
Biibii 'ma ra zo'dyé c'lii e ts'it'i, y dya ra chot'liji 'nechjeé.
Nu 'ma dya ts'i rgui dyat'aji, ra nda'a c'i e ts'it'i, o c'ii e
ts'iléle.

Je xo0 a cjatjonu na puncji ts'ingoni, o ngue ts'i djna
'ma cja ts'iquéji, 'ma cja éntjo 'mapa o yepa, o hasta cja
édyi 'ma zana. Nza ja c'i e ts'ilélé, 'ma cja o mimi, hasta
'ma cja ra z6'0 'na cjé'é, xe ra sO ra tsjapiiji a cjanu 'ma.
Pero 'ma ya ra cjogi 'nma cjé, iy0 'ma. Je a cjanu c'o ts'i
ajna 'ne c'o ts'ingoni; 'ma ra z6'6 como 'nma zana, dya cja
ra sO ra nditi o jnech'e 'ma, 'fie dya cja xo ra ndi'ti 'ma
c'o.

Je xo ga cjanu nza cja yo zanoria, o coliflor, o aselga,
o pjé c'o pjézhi yo c'ajna yo dya nda ga zézhi a 'neva. Nu

'ma cjo c'o ra ndiijmii yo, ra mbes'eji, me ri jotjoji, ya rri
ts'inoji. Pero 'ma cjo c'o ra nu'u 'naja o yeje jii nte'e c'ii
ra mamaji: ‘“‘{Ah!, me na jo'o yo i podiigue. ;Ja je vi tsigue
yo? (Cjo dya'c'ii yo?”’ o ““;Ja vi ponnc'e yo? Nuyo, me na
z0'0, me ri negd na puncji yo’’,... Huénu, biibii 'ma dya ra
xi'ts'i a cjanu; biibii 'ma ra jiaxtjo c'o cjogii, ra mantsjé a
mbo o mi'bii anguezeji, ra mamaji: ‘“‘;Ah!, c'lii e bézo c'i o
ndijmui yo, o c'i e ndixii ¢'i o ndijmii yo, me na jo ga
nguijjni; chja ja va tsja'a’”, o ‘“‘Me ri negd yo planta” o
“Me ri negd yo c'djna yo; quera ri nguezgd’’. Bueno, ra
jyaca a cjanu. Y dya ra mezhe c'o c'ajna c'o; nu 'ma ra
20'0 como 'manzo, ya ra mbiirii ra s'odiiji, ya ra mbiirii ra
c'a't'ji, dya cja ne ra teji, biibii 'ma hasta ra ndiji. Biibi
'ma dya ra te'e ne ri 'na; biibi 'ma como 'natjo yetjo ra
te'e. Je a cjanu ga tsjaji ga 'ieva. Pero ri cjinncjo pe na
zézhi o cjimi c'lii e nte'e; je ga cjanu ga nguijjiiji a 'feva,
nguec'ua ga mamaji ra s'odi a cjanu c'o c'ajna, y ra ndi
texe c'o.

C'i cjijjii c'o nte'e 'ma cjo c'o ya'bii ¢ bitu

Xo biibii 'na bezhe c'ii cjijjiiji, z6 ji ri mejme. Pero
nuc'l, na ri ts'étjo nte'e c'li rj para c'ii e jna c'i. Cjijjniji,
nu 'ma ri parague ndéjxii, o sea, ri jat'ague co za'a, o ngue
co alambre c'ii ri jat'd c'o in nzhéjxii, pero 'ma ri ts'o's'i
in blusa o in pajjna, cja rri tsama cja 'na lado, o ri tsa's'a
ja c'o s0'0 ri tsa's'a, 'ma ja c'o rga jyo'c'ii ri ma yabiigue
a xes'e cja in blusa o c'lii in pajjna c'lii i tsamague nu,
nu'ma, ngue 'ma mamaji, dya ra mezhe 'ma ri puara na
puncjii ni su'u, o ri xo'tp'lii 9 cji, o me ra zi'ch'i na
puncji. Je ga cjanu ga sO ga nguijjiiji. Pero dya ri para cjo
mejme 0 jiyo.

C'li e sirena

ooooo .

'Ma ya mezhe a Concio cja c'li in jiifiigd, mamaji, ma

o'o 'na sirena c'i je vi 'feje a ma cja c'i e trrazapji a
Lerma. Y 'ma ma o'o c'li, me go nizhi na puncjii trrareje
cja c'lii e trrazapji a Concio. Me mi quentjo c'o nte'e, na
ngue mi mamaji: ‘““jAh!, ya &jé 'na sirena; ya biibii na jo
ndeje dya, xo €j& na jo dyebe’’, mi ene anguezeji. Bueno,
texe c'o nte'e mi cjijjiiiji ¢'ii mi cjapiiji na jo'o c'i e sirena
c'i mi uniji tiempo me na jo, mi uniiji cjé'é na jo, mi
uniji dyebe, mi uniiji ndeje, bueno, texe.

Nu 'ma x0mii, me mi t0j0 na puncjii c'lii e sirena, me
me 2z0'0 ma t6. Nguec'ua nza texe c'o nte'e, me mi
quentjoji mi mamaji: ‘‘jAh!, ne sirena, me na z6'06 ga to.
Me ri ne'e ra janda ja ga cja c'i xijji sirena.” Pero 'ma
ndempa, dya mi jandaji; mi nguejxtjo 'ma xomii mi so ro
dyaraji c'i ja ma cja ma t6j0 angueze. C'o tsja a
Nguemari, mamaji o jhandaji ndeze a Nguemarii hasta cja
c'i e zapju c'ii, o jhandaji co nu yo aparato yo ti'il
ingeniero. O uniiji ngiiénda c'i na cjuana; ja, ma o'o. Texe
c'o me Nguemarii mi paraji c'i ma o'o sirena a ma cja c'ii
e zapju a Concio, mi cjijjiiji: ‘“;Ah!, yo menzumii a
Concio, o ch'uniiji na jo 'na suerte, o ch'uniiji na jo, na
bézhiji, dya ra ndiji tjijmi, y me na jo. Pe ra rico yo nte'e
yo, ra mbe's'iji na puncjii que na nguezgoji’”’, mi eiie
anguezeji.

Bueno, xo ré unnc'6 ngiiénda 'na nu pa 'ma cja mi
ts'iquégd, mas o menos mi édyigd como 'na dyéch'a o once
cjé'¢é, mas o menos ngueje mi mil novecientos cuarenta y
siete c'li e cjé'¢ c'i. '"Ma nzhd, 'ma ra pennc'éjme cja

jneme, mi dragojme me ma z06'0 ma t6jo a nde'e cja clii e

zapju ja c'o ma cja'a c'o hule. Me ma jo ma t6, y me ma
z0. Me mi quentjojme na puncjii, cja rri 6nngdjme c'o tio
nu c'o mi jitscojme ja cja ma nemegdjme, rd xicojme:
“Para, ;pjé pjézhi c'i nzhd'ma nzhd'ma ri drigojme a

jiech'e cja ne zapji, nu 'ma ri pedyegdjme ts'é a tji? Me
na to, y me na z0 ga t6.”” Cja ni mama anguezeji: ‘‘;Aja!,
che'ma, ra pedyexaji ra jandaxaji, y ra araxaji’’. Cja na
mbedye c'o tio c'o, o dyaridji, ré6 drajme ri texejme. Cja nu
~mamaji: “Ja, na cjuana ngue c'li e sirena c'ii mamaji na o'o
va cja ne zapji. Ngue c'ii na t6jo c'i me na z6'0 ga 3",
efie c'o tio c'o. Nguec'ua nguejxtjo c'ii ra so ra xi'tsc'6ji ne
jia nu, na ngue ro aratsjégd. Dya ¢jo ra so c¢jo ra xitsco c'ii
cjo xo xitscO, jiy0; nguezgd rd aratsjégo.
C'i e c'ijmi c'i xijji s'ocdyé
'Ne xo0 mamaji biibii 'na c'ijmi c'ii xijji s'ocdyé. Bueno,

ra so ra nguich'i a mbo'o cja 'na ngumii ja c'o ri biibii 'na
ts'iléle. C'i e c'ijmi c'li, ra ma ra ma zipi c'i o chichi nu
c'i ri si'i c'i e ts'ilele. Bueno, ra nguich'i y dya cjé ra
$0'0 ra uni ngiénda ja rga nguich'i, na ngue, ngue 'na
s'oc'ijmi. Bueno, mama yo nte'e c'ii pe dya jo'o c'ii e -
c'ijmi y pe ngue c'lii o cja'a c'ii dya jo. Na cjuana pe
cjijjiiiji biin 'ma nguetsjé c'lii dya jo'o c'ii e c'ijmi c'li xijji
s'ocdyé. Na ngueje ra ma ra ma zipi c'i o chichi c'ii e
ndixt c't ri si'i c'l e ts'ilélé, ra dyo'o a mbo cja pjeme c'i
e ndixl, y dya ra z0'6. Me rra iji rra iji c'i e ndixi, dya ra
20'0, z06 cjo ra na'a.

Pero c'ii e c'ijmi ra tsjapii na s'o'o c'ii e ts'ilélé, ra
nga'tp'a cja o ts'ixinu c'ii e ts'ilélé c'i o fipjixi c'i e
c'ijmi, nguec'ud ra tsjapii nza cja 'ma ri venenu. Biibi 'ma
ra ndi'a c'u e ts'ilélé como 'nanzo o yenzo, o 'ma jiyo, ya
me rgui pichpi o cjimi c'ii e ts'ilélé. Mamaji ra mbiirii ra
z0'dye, ra mbiri ra pizhi hasta que ra 'fie'sp'e o nguejme,
dya ra te'e c'ii e ts'ilélé. Pero 'ma cjo ra biibii 'na nte'e c'i
ra nde'be c'ii e c'ijmi, 'ma ya unii ngiiénda c'i me na hué
na hué c'i e ts'ilélé, xoma xoma me hué, na ngue 'ma go

€j€ c'u e s'ocdyé va 'ne sipi c'ii o chichi c'i ri si'i clii e
ts'iléle, bueno, nu 'ma a cjanu, ya ra unii nguénda nza cja
¢jo c'o ch'angumiiji, ra dyoniiji: ‘‘Bueno, (PJ€ cja nin
ts'ilele nu xomi xomi hué, xdomii xomii hue, y ya me ta'a
ga hué? ;Pjé in cjapqueji nu?’ “Dya pjé ri cjapcojme nada.
Dya xo ri s6gojme cjo hué cjo iyo.” “Ja, hué nu’.
Entonces, biin 'ma ra tsja c'ii e nte'e c¢'ii ri ch'angumiiji nu
c'l e ndixd c'li ri siji c'i e ts'ilélé; nu c'ii e nte'e ¢'ii, ra
€jé ra 'iie nde'be cja ngumii o cja ngojxtji, ra dyara 'ma ya
na pjuri na hué ra jyézitjo. Nu 'ma ya na hué na hué na
puncjii, 'ma ya tantia c'ii e nte'e c'ii, ya na sipi, cja rri
cjogu na zézhi. Biin 'ma mamaji tot'iji c'i e s'ocdyé, cja
rri mbo't'iji.

Pero dya ri para cjo mejme; dya ri nu'u, dya ja ri nugo
a cjanu. Pero biibii yo mama je a cjanu ga ts'a'a.

Bibi 'ma dya ra mbo't'iji c'i e c'ijmi; biin 'ma je
ca'a cja mbaquini, o ca'a cja 'huari, o ja c'o cé@'a cja yo
trramundo jomii. Nu'ma, 'ma cjo c'o xo ri xé'me cja nejmi,
0 ¢jo ri x€'me cja c'i e jomii, cjo c'o ne'e ra ndétsi co
cartilla ¢'i e jomii, ra jyat'da a ma ja c'o ri chi'i cja juajma,
bun 'ma ra chot'iji 'na c'ijmi c'i me ri nizhi o lechi cja
pjeme. Nguec'ua cjijjiiiji, ngue 'naja c'o s'ocdyé c'i e
c'fjmi c'i. Nguec'ua nguejxtjo c'ii e pjene c'lii ra so'0 ra
xi'tsc'0ji ¢!l ri aragd a manu, pero dya ri para cjo mejme o
jiyo.

C'i e llorona

Bibi 'na ndixd c'i hué 'ma xomii. C'i e ndixi c'ii,
ngue c'u xijji e llorona. 'Ma nzhi'd, como 'ma ra ziinii
jiincho o nzincho hasta como las tres o cuatro 'ma xérii, o
'ma ya ndaxorii, cja ra bobi c'li, dya cja ra hué, ndeze 'ma
ra zini doce. Bueno, nu c'i e ndixd c'i, ngue c'i xijji
llorona, pero dya jo c'i. Nu 'ma ra siji cja in nzungue c'ii,

ra 'ne hué. Ra 'ne s'ibi a t'iji 'ma na iji 'na ts'ilélé, o 'ma
na iji 'na ts'it'i c'i na ts'inojo, ra zinbi o ts'icjimi c'o, ra
ponbii y ra mbo't'i. Nu'tsc'e dya ri sogue, me rra 1 rra
igue, dya ri unnc'e ngiiénda. Nu 'ma ri s6'0, blin 'ma ya ni
tsja a cjanu c'i e llorona, ya ni zinnc'i ¢'ii 0 cjimi ¢'l in
ts'it'i, ra mbo't'u.

'Ne xo biibii 'ma ja c'o ri chjévi, nza cja nu 'ma
pomiivi 'na bézo o ngue 'ma ndixdi, o 'na ts'it'i, o 'na
ts'ixunt'i, ra ponbii o 'niji. Bueno, ri cjijjii c'i e ts'it'i c'u
je ra zat'a cja o ngumii, o ri cjijjii c'i e bézo o c'i e
ndixi je ra zat'a cja o ngumii, pero 'fiembe c'i ijx ti
nguetjo c'i o 'fiji nu ja ri pa'a c'ii, pero dya rga cjuana, ya
ri 'nafno 'niji. Ra tsjapii ra ma zo'o cja 'na ndare, o ra ma'a
ra ma ndrrogii cja 'na trracot'li, o cja 'na dya'a. Je ngue nu
je ra ndi'd nu c'i e nte'e, na ngue c'i e llorona o ponbu o
'hiji. Mamaji c'i ijx mi nguetjo c'ii e 'niji c'ii mi sat'a cja
o ngumii, pero dya mi ngue. Je a cjanu cja'a na puncji
bépji c'li e llorona. Pero je ngue c'ii dya jo c'li cja a cjanu.

Nguec'ua nuzgoji ga 'fieva cja yo jnatjo, ri cjijjniji c'u
dya ijxi jo'o c'i e ndixii c'i. Na ngue mamaji que 'ma
hué'é c¢'ii, ngueje 'ma huépi c'ii o t'i'i c'i o mbo't'ltsjé
angueze. Na ngue biibii o nte'e c'o mama que 'ma hué'é c'u
e llorona, je mama a cjava: ‘‘jAaay!, c'lii in ch'igd, ju€jme
c'i’’, efie ga hué angueze. Xo mamaji c'lii ni tsja'a a cjanu
c'li, ngueje c'ii o ziibii o cjimi na ngue vi mbo't'i c'i o
t'i'i. Je ga cjanu ga mamaji c'i cja'a c'u e llorona.

Nguejxtjo dya texe yo jha'a yo ri xi'tsc'6ji, na ngue je
ga cjanu ga mbefie yo nte'e, 'fie nuji c'o xo ts'a'a, nguec'ua
ga mamaji. Nutsco, c'o ri nugod ts'a'a, ngueje c'o ri
mamago; c'o dya ri nu'u, dya s0'0 ra mamago c'o.
Nguec'ua nguejxtjo dya yo ri xi'tsc'Gji; ya nguaritjo ne
bezhe.

C'o yeje ndixii c'o mi mama ja ma cja'a c'o o t'ivi

Esta narracion esta basada en una grabacion hecha por una
mujer mazahua que aparento estar hablando con otra persona, para
que en la grabacion se oyera como un dialogo entre dos personas.

Esta apariencia de dialogo trata de dos mujeres que hablan de
sus respectivas familias. Una de las mujeres es viuda y el esposo
de la otra vive, pero es borracho y por tal motivo pasan muchas
privaciones. Los hijos tienen que trabajar o salir al comercio para
que mas o menos ‘‘la vayan pasando’, como dice un dicho.

Cjimi siingii.

Cjimi tia.

(Pjé cja'c'i o xori?

Pjé jo ri cja'a yo, na joxtjo ga jyas'i yo pa'a e Diosi.
¢Na c'o in pjamiliague, pjé xo cja'a c'o?

Pjé ri cja'a c'o, ndé caxtjoji na jo'o.

T8 & A ¥

: So, nu i ch'igd, dyojjui dyojjui ne t'i nu va cjanu, ja c'o
nde yejui, ja c'o ndé yejui, nza cja'a c'i ri ngue o dyojui.
Jotc'i ro dyojui, rga xicojme. Mente o mii'bii ja c'o ndé
yejui nu, ra mévi a Bondo, pévi, ra évi, va &jui, ja c'o
ndé dyojjui nu, ni ja c'o ri chivi. Ndo jyézgui dya, dya sivi
o t'apji; nguetjo, pe nguetjo refresco ja c'o sivi, pere dya
mi pjéchi pjé ro tsja nu i ch'igé. Ngueje nu xo jichi cjo ts'é
nu, o xopci o nd6'6, o zidyi a Bonddo o xopii.

B: (Pjé cjavi dya?

A: So, para, mangua ya jéché pévi cja zacate, o ya jéché
povi dya yo xijji cojtorina, o ya jéché povi dya yo xijji
respaldo. Dya jo ri pargd, pero xitscd nu i ch'i 'ma va &jé,
ngueje c¢'o ndé cjavi c'o.

B: ;Ja pa povi dya c'o?

A: So, para c'o, mangua pévi a Cuerjnavaca, pévi a Puebla,

ja c¢'o ndé xi mi para dya nu 'na t'i'i, xi ni zidyi, sinngo
ts'é nu i ch'i.

B: {Oh!, pe xi ra xic6 ra zinngo ts'é in ch'i'i nu.

A: Ja, dya cja'a nu, na jonte 'na t'i'i nu, dya cja'a nu.
Ngueje nu ri ma'tp'iigé Cjimi nu. O jichco ts'é pjé tsja'a nu
I ch'igé, 'ma jiyo, dya mi pjéchi pjé ro tsja'a nu, dya mi
para ro mbedye, ja c'o ra ma'a nu. Nguejxtjo dya yo
bemeria, yo ja c'o ndé mi ca'a yo tjiinjmii, ra mimi, mbo
trra dyat'a ra dyat'a dya yo. Pero nudya, dya cja ne'e dya
ra dyat'a dya, dya cja ne'e ra tsja'a. Ya mbara dya, ja c'o
xe togi 'na cinco c'ii t6j6 ni. Dya nda travajo ga z6'6 ni,
pere yo meria, ni Udi o jy6jo yo ni, xitsco nu in ch'i'i a
cjanu.

B: jOh!, so na jo c'ii péj nin ch'igue. Pe nu i ch'igobe dya
mpo pa'a nu, dya be pjéchi pjé ra tsja'a nu, mintjo cja

ngumu nu ni.

A: iOh!, na jo ri jyodii cjo c'o xi ri 'fie'ch'e ra mévi a
Bondo, ja c'o ra zidyi, ra xérii pjé c'o ra tsja'a. Dya jo'o
yo ja c'o ndé juri, dya pjé péj yo, ja c'o ri chis'ii 'na
nguenda, ojtjo pjé c'o rgui tsjot'ii. Pe ya ga cjanu, ya in

para ra €j€, ra jun c'ua 'na centago. Ra ndompc'ii im bitu,
o ra jyeche yo o dyoji. Ri chdjjna, ri jyodi cjo c'o ri
'ne'ch'e ra mévi. Maco nu in ch'igé ts'é va xori gua mévi
dya ne t'i nu in menzumiigojme. Ya sido pévi dya a Bondo
nu, dya cja xo ne ra nguejme dya ne t'i, ya xo mbara dya.
'Ma ra ma'a dya nu 'ma t'i'i, ya ra xipji, ya ra mévi a
Pare, ya ra xitsco, ya ra pennbegd yo o bitu. Ya ra jyas'i,
nza cja'a c¢'i me xo itjo dya, c'i ra mbuedye ra ma'a. Ri
xicojme, pe ya mbuara.

B: jOh!, pero nu in ch'igobe, dya ijxi ne'e nu, nguejxtjo
ts'é yo bemeria yo ndé cja'a. Dya jo be meya ja ra ma'a.
Pe cji'i c'li ne'e, 'ma ja ra ma'a, pere cjo ra zidyi, ojtjo cjo
ra zidyi.

A: jOh!, jyodii, chdji ra ma'a. Cara dya yo bézo yo ja c'o
ndé pedye pa'a. 'Ne'ch'eji ra ma'a, ya ra mbos'ii pjé c'o ra
mbovi. Dya pjé ra ndotpii, dya pjé ra ponbii, ri zopji.

B: De c'li pjé c'o ri tjori nu in ch'igé, dya pjé tjorii nu.
Dya ri nugo pjé ra ndori nu, dya ri nugd pjé ra jiinco nu.
Pe ra tsjacjuana 'ma ra ma'a. Pere ri tsecjo ja rga xico yo.
Na ra tsja'a ra xitsco yo, 'ma ri jiydo yo, dya ro pjéchi pjé
ro mboé nu in ch'igé, dya ro pjéchi ja rgua jyonngd 'na
centago nu. Ngue c'o ri tsetcjo.

A: (Pjé ra tsja'c'e dya yo? Ma 'die'ch'e. Nu 'ma jo xo ra
neji, ra zidyiji; 'ma jiyo, leo xo ri cjapque a juérsa ra zidyi

dya yo.

B: Ja, so ngue c'li ri mama. Cja ra te'bexa, cja ra éjé dya,

ya ra te'bexa ra €jé c'ii e t'i'i ni mac'ua. Mamaji ra &jé dya
c'li rgui mbaxua. Pe ra ma é&'ch'éxa, na xo ra meya pjé c'o
ra mbo'o c¢'i ra jichi ts'é. Pe nuc'ii, mamaji patjo cja banu
c'i, pa at'a o zacate c'ii.

A: So, z0 ri zacatetjo. Na xo ra meya, ts'é ts'é rga xori ra

mbedye, hasta que ra mbedye. Jo ri jianda 'ma, 'ma ya ra
meya ya ri patsjé, ya rgua é€tsjé, dya cja xi ri parague ja ri
nzhodu in ch'i'i.

B: Pe ngue c'i ra cjapco nu, onde ojtjo pjé ra tsja'a nu.
Chja dya, sada c'o in nguéndajme c'o ro tas'ijme. Cja ra
pojme yo in djnajme, cja na 'na cuchi c'i xi mi nzhodii, pe
rgui cavalao rga pojme c'ii. Onde ojtjo pjé ra cjajme, pjé
rga cjot'ijme. Ra ma sogiijme dya yo meria yo ri at'djme ra
tsjotcijme. Ya ndé rga sotjojme leo ngue a Boro ri tljme
c'o nguenda. Pe dya cja ra ndepquegojme c'o, nza cja'a dya
yo oOru, pe ra udu yo, pe ra xitscojme nguetscojme ri
co'tp'iyme o ngojxtji 'ma dya ra cjot'iigojme c'o, 'ma ra
zada.

A: Ja, pero ya na nojo nu in ch'i, ri pjongiigue nu. 'Ma ri
ngueje in ch'igd nu, ja xe ri emetjogd cja ngumi dya nu.
Ya me ri jotjo rga ma'a a Bondé. Ro trraigd ro ma'a dya
nu, ro trragd ro ma'a dya nu. Na jo'o, chaja ni mbuara cja
in jmi'i, ri fie c¢'i cja ra bézo, cjimi ri juétsé pa dya ra
cjogu travajo, pere, ;ja rga chot'iitjo 'na t'opji? Ra ne ra
chjintiji, ra ne ra siji 0 su'u. Yo ndixd, ne'e o bitu yo, yo
ndixi ne'e pjé ni nestao c'li ra 'ndombii yo. Dya ra satjo 'na
ndixt c'l ra mimitjo, dya ra €tjo 'na ndixd c'ii ra pépjitjo.
Ya dya yo ndixi yo cara dya, dya cja jo ne'e dya yo, dya
cja ne'e ra pépji yo, gando que ra chot'i o xira yo, ya ra
mama vi jyodi o bézo ra jyeche, dya vi jyodi o bézo ra
pepji.

B: So, je jo ga cja'a dya c'ua yo; ts'é pjé ri xipji dya 'na
ncjo'o que va que xe ra ne'e dya yo.

A: Ya dya cja ne'e yo, ya ijxi udiitjo yo, ya ijxi ni moji cja
0 ngumiuji, dya nza cja'a mi jingua 'ma ro cjagoji o ncjo'o,
,cjo xe ra €j€¢ c'ua nu in nzha'a, cjo ra zannc'ii in ts6'6?
Ja in para c'ua ri ma'a. Pere nudya, 'ma ri nangague dya,

ra nanga c'lii e ncjo'0. '"Ma jiyo, dya ra nanga c'i e ncjo'o.
Dya cja ne'e c'li cjo pjé ra xipji dya yo ndixi. Para, pjé ma
ndixd yo.

B: ;Oh!, so nujnu, dya be ri jézigdjme ra chjintii nu, ri
xicojme pjé be ra tsja ra chjinti; de c'i ra chjinti, pe dya
be ra chjuntu.

A: Pere na jo'o c'ii ri xi'ts'i, ri chajjna a Bondo nu in
ch'i'i.

B: Ne t'i'i, dya be ne'e ra ma'a, pere ne xunt'i, ne'e ra
ma'a nu. ‘

A: Jiyo, cojsa yo xunt'i riezgotjo ra ma'a a Bondo yo, ri
jyodi in ch'ijjué. Para, ;ja ya sta rgua nzhodu, ya rgua
cja'a ncjo'6 na jé'é yo? Yo xunt'i, dya ri jyézigue ra ma'a
yo. Juéjmé yo, xo biibii yo na jo'o o cjimi ga bézo ja c'o
xo chjlinti na jé'é, s'iyaji. Pere biibii yo xunt'i yo ra siji
yeje jai'i ts'it'i, ya ra nuji na i'i, ya ra ndrraji ra €jé. ;Pj€
para c'lii ra tsja'a? Ra jin 'fiji ra €jé cja 0 ngumil. Yo
xunt'i, travajo yo; dya nza cja'a 'ma t'i'i, 0 ndrradyo ra
ngana, o ndrradyo ra ca'a. SO ra jyodi c'ua ndixd. 'Ma dya
ra ziti c'i e ndixd, ra €jé pjé ra tsja'a yo, tiene que ra €jé
cja o ngimi yo. Pere yo xunt'i, nuyo, travajo yo.

B: So, nu in xunt'igd, cja'a ra ma'a nu. Dya xti jézgo ra
ma'a nu. Ri zopcjo ra mimi, na ja c'o xi ra jne'me o cjimi
ra chot'i o dyojui, nguec'ua ri xipji ra dyara, xo ri xopl
pjé ra tsja'a.

A: Xo nza cja'a nu in xunt'igd, ri xOpu ra jya's'a o sjona,
ri xOpu ra dyat'a o t'ézhi, ri xOpii ra dyat'd o mbiint'ii, ndé
ri jichi, nguec'ua ja c'o ra zat'a, dya ra zoxci in sjajna.
Dya tanto me ra zoscii in nzho'dye c'ii in sjdjna rga xitsi:
“Cja ro6 xOpiigo pjé ro tsja'a nu in cjogo’’, rga 'fenze. 'Ma
ra ne Cjimi, dya texe yo pa'a ri mimitjogue; 'ma ra

ojtjots'iigue, angueze ya ri para ra jyd's'd texe o sjona, ya ri
para ra xibi texe o traste. Xo ri xopii 'na yeje jni'i jha'a c'ii
meya yo jhanguistianu. Ri xopiigue ra fia'a, porque yo dya
Xi mi pjéchi, dya jo'o yo, dya jo'o yo, cuando ja c'o ra
ma'a, cuando ri s'opjii, dya ri para pjé ra ndiinrii, ya ri
tjezhetjo. 'Ma dya para pjé ra ndiinrii, dya jo pé's'i o culpa
yo, jo nguetscoji ra zopcjoji yo in ch'iji, nguec'ud xo ra
jiis'iji 'na yeje jii'i jha'a c'o xi ra tendio ra mama, ra
naji. 'Ma xo in tse gui xpii, chdjjnd cja scuela, ngue c'ud
ra pjéchi, z0 ri 'na yeje jii'i jia'a. Je ga cjanu rga cjapco
nu yo in ch'igé, ri trranncj6 ra ma'a yo. Anque dya be nda
pjéchiji c'i e letra, pere na quinquita xo ra pjéchiji. Jo xo
biibi 'ma va €jé dya yo presento yo xdpiiji na jo'o, xo ra
pjéchiji. Maco c'ii 'na in ch'igd, dya mi ne'e ro pjuéchi c'ii;
con travajo o pjéchi c'li ni.

B: jOh! so, nd xo ra trraja, pe ra trrinncjojme nu. Pero
mamaji 'ma ya tsja'a, dya cja xi mi sdji dya c'i e ndrrixi
c'li na biibii.

A: '"Ma dya ri ma sopcii c'ii e ndixli, ngueje c'ii e bézo xe
xopu ts'é c'i.

B: So, dya ri paragé ja ngue c'ii nda ra xopco yo. Dya ijx
ti nugdé yo. Na ngue 'ma ro tegd, dya mi pocjojme a scuela,
dya jo mi tjétscojme, matc'i dya c'i ndo mi tatagd, dya mi
jétscojme ra mocjojme.

A: {Oh!, nutsco ri trranncjo yo in ch'i'i anque dya ndrricjo
cja scuela c'i ndo mi tata. Pere yo in ch'igo, me trri nugo
yo, na ngue yo pjéchi ra xori, ja c'o ndé tot'i o bépji yo.
Me trri nugo, yo pjéchi ra xorii, ja c'o ndé xoriiji; xo paraji
ndrrexe c'o dya ri paragoji.

B: So nuc'i si ja, na cjuana, dya béchjine c'ii in mama, na
cjuana.

A: Cjimi jo ri jhandague yo, pere jo pa'a cja scuela yo,
pere 'ma dya jo ri chiague dya yo in ch'i'i...

B: Xo ni tsja'a, dya ni xOpii ne ndixii; ne bézo, dya xo
mezhe, mamaji ra xOpii yepa, jiiipa, cja na matjo; dyévi
édyitjo a Pare, pa cant'a ra xa'a yo. Mas que 'ma ra nguari
ra xaji dya, cja ndo rrii dyédyitjoji dya nu a nintsjimi, na
ca'a na ca'a dya nu yo. Ts'i 'na yeje jii'i letra va jiinciigod
pama nu in ch'i.

A: Pe ya jo ni mbara dya c'i. Janda 'ma in 'fetjo cja
ngumii, ;pjé jo in parague c'ii ri xopigue yo? Dya jo in
parague o xiscoma. Nza cjazgd, dya xo ri paragd, pere ri
trracjo, ri cjapco posible yo in ch'i.

B: So, xi ri trrigd, ndo ni tsja'a dya nu, mangua, si'iitjo
dya c'i e busu, dya ne ra ma'a ni, mangua, puera 'ma dya
at'a c'o letra ni, na sadii na sadii, na trritjo ra &jé cja o
ngumi ni.

A: {Oh!, ri cjijjiigo rgui nzhd'd dya c'ii ra zadii, ;ja ra ma

dya c'i dya ra s'adi? Poco dya yo ja carda, 'ma mu xorii
dya yo, ndé mi jotjo 'ma, ndé mi jotjo o chii'd. Dya yo ndé
mi l€létjo, 'ma mu sjopii yo, so, tiene que o tjénch'i, para
que xo ro xoriji c'i e letra. ;jJa rga xoriitjoji dya? Pe xo
‘nu'u dya c'i e ndixdi 'ma dya ardji; nguec'ua xo ga
tjrrénch'iji, leo 'ma dya cja'a c'ii e jmandago dya yo. ;Poco
dya xo ri huénch'igue dya yo, nza cja 'ma dya ne'e ra
jhanda o djnd, 'ma dya ne'e ra jiianda o ndénchjiirii o
nzhinii? Si ri 'fech'e a borii, mas nda travajo 'ma. Biibiitjo
0 mborii yo na z6'6 o cjimi, na jonte; xo biibii 0 mbérii yo
cjo ts'€é na s'o, ra jyézi o nzhiinii, ra jyézi 'na burru. Me
trri juétségd yo ts'it'i yo ri nugé a cjanu. Nutscd z6 me ri
xégobe 'ma xédyi in ch'igo, pere dya ra éch'égo a borii yo.
Ndeze o zogiizii c¢'i ndo mi xira, ja c'o ndé ri cjagéjme o
jmandago, pere dya pjé ra bétscojme ne xédyi, solo ne
ts'ibitu, pe ja c'o bétsigojme nu pjé c'o ra sipijme ts'é in
ts'ixédyijme. Pero ne xédyi, pero ne xédyi, pe dya ra
bétsigojme nu. Ri pudcjojme a bepji, jo xo ri sit'ago cja yo
cjapii na jonteji. Biibii yo je ga cjanu 'na ts'ibos'itjo c'i
da'c'i. Ri mamagd cjo xo na ngue ya jiinji dya c'ii e
sémilla, ja c'o ga ne'e ga tsjaji. Nuyo, dya ijx ti tenego yo,
xe ri tefiegd dya yo cjapii na ts'ijonte.

B: {Oh! so, nutscé ja c'o ri siirii ri potjogojme a bépji.
Biibii 'ma dya xi ri pocjojme a bépji; ri cjatsjéjme dya yo in
bépjijme. Dya pjé ndo xo rga cjot'ijme ne ndiin'bépji, 'ma
ra ne ra jodijme dya o mbépji.

A: Pere, so ri xi'tsc'6, so ya na nojo nu in ch'igue, ri
chacje ja c'o ra ma'a a Bond6 o a Ziimi nu. Dya cja ri
tsjoguji travajo, co ma cjazgé c'uda mi jingua, 'ma xe mi
ts'iqué dya yo yeje in ch'igo, ja c'o ndé mi cjogiigd travajo.
Nudya, ni ri mama dya bétsi dya, ni ri mama dya sobrazii
dya. Ya pjoxcé Cjimi dya, siiciijme ne ts'ibitu, siiciijme ne

ts'indéchjo dya. Ya r6 togojme dya c'o ri jinjme dya. Ya ra
zada o bépji, ya ra tomiigéjme ye ts'imape, jii ts'imape
abono, 'ma ya ra zada ne tjajtjo. C'i ra cjagéjme, ya ra
huapagéjme, ya ra ja'tc'djme. Xe ri nujme xe nzhogii in
travajogojme. Pere 'ma jiyo, ja c'o rga tijmiigojme re, ga
ma'a yo ts'itjo.

B: Ri nugé yo 'fiaja; me jat'd jat'd o tj6'6 yo, para ja je ga
cjazgojme.

A: Huénu, pere ri mangé xe ja't'dji na puncjii yo, pere xe
jo ndo 'fiembe ya xe siiriiji c'ii e t'opjii, ya ni ndomiiji c'i
e ndéchjo, jinji. Cuenta que ya ijxi ot'ii témiiji dya ga cja
c¢'i e ndéchjo. Pere nu nu cji in tdmii nza cja'a dya yo
ajnd, yo ngoii, dya cja ne'e ra te'e dya yo, nza cja c'ii me
ni tsja ni tsja yo. Ya nutsco, ya ijx ti mamago, ya & tjis'iji
nu @ nguemeji, ya € sdtjo na yeje nu 9 ngueme, nza cja c'ii
ya me ni mbudtcotjo ne ts'ingueme.

45




B: Xo ri chombi dya yo 'fechjé dya yo pjé c'o mamaji.
Nuyo, si ja ndo ra jliingé c'i ndo ra mamagé me ndo jotjo
ga te'e yo in djndgo. Cja c'i me ndo ni nzhénngué ni
nzhénngué yo djnd o ngoni, ndrrajme te'e; cja ra c'agii,

ndrrajme ra teji. Ja, ngueje yo rra tomiigojme ts'é in
bitujme, rra tomiigéjme ts'é¢ abono yo. Ndo ni tsja'a dya nu
in bézogd, ti ti. Me trri huénch'igd ra chji's'i yo trr'apjii yo
si'i. Dya jo'o yo; ja c'o ndo ra tsjiint'iiji ra ndrriiji poma ra
nguarli ra nditjo, cja rga cjatjo c'ua, nza cja'a 'ma dya in
jun hasta ri chiis'i o ngiiénda, ri chis'ii o ngiiénda c'i rgui
dyogi. Cjincjo ri mama ra étjo c'ii ra 'ne ngui'chp'itjo a
ne'e dya yo, cja rri zogiitjoji rrii motjoji cja 0 ngumiiji. Ja
cojsa nudya ya ndé pantionii. Biibi o dyoji yo, ja c'o
nzhodii in ts'inzhiinligo hasta me trra 'huaciiziigo por o culpa
c'i dya ijxi arda nu in dyocjobe.

A: jOh!, ndaco c'i ndo mi xiragé mi si'i c'ii. Pero ya ra
mbene, ra mbedye ra ma'a, ra ma'a c'i, 'ma mi pedye mi
pjos'i o Cjimi c'ii. Nguec'ua xo ri zopjigé yo in ch'i'i ra
tsjaji na jo'o, ra jyéziji yo ti'i, ra jyéziji. Dya ra ndoriiji cja
ja c'o pjé jandaji, cojsa yo pjé c'o ra ndoriiji; na sitjo yo,
dya nda jo'o yo. Me sa trri 'huapciigdji ga cjanu, dya pjé ra
ndoriji.

B: Ja, so c'ii in ch'igo, de c'ii pjé c'o ri tjori,, dya pjé
zat'a, ja c'o ra oxi, pere dya pjé ra ndorii, dya cjo pjé ra
reclamaozi nada.

A: So nuc'li si, pe dya jo'o nza cja 'ma €jé o dyebe, yo
saja yo camaji, ja c'o ra zo'o, ya ra jyas'i o Cjimi ja c'o ri
ma chot'i ya rgua 'manatjo. Pjé xe jo in para c'ii ri tsjaji,
ja c'o ga cja dya ndo gui tsaraji, dya in jinji 'na centago,
hasta ra ndu'c'iiji 'na ngiiénda, na nguejetjo c'i na nzhane
na nzhaneji.

B: So ga cja c'ua c'ii in dyocjobe, mbenchi ra chot'i 'na
t'opju, hasta ji ra nu'u ra ndrreze, cja ra mimi. 'Ma jiyo,
cja ndénda cja ndénda ni 'fieje ni ma'a. Nguec'ua dya rga
jungobe ne t'opji; chja dya, ya ndo r6 ara mamaji, ya ndo
ra 'ine zocuiziji o marjtoma ni. Leo dya ri jingoé dya. Dya ri
parago cjo ra recevidogd c'i e mbaxua cjo jiyo; dya ri
jungd. Ndo ni tsja dya, ti ti nu in dyocjobe.

A: So, xipji ra chji's'i, ra ma'a a Zimi; nu a Santa Maria
va cja'a o bépji. Chdji ra mua, ra ma pépji nu; ya in para
ja c'o ra chot'i 'ma t'opjii; mamaji va toji dyéch'a mbéxo
nu.

B: Pere c'ii e ti'i c'ii cja'a nu, ja c'o ra ma ts'é'ch'i o carro
nu, nguec'ua ri stpiigdjme nu.

A: Huénu, pe ya ra mago siingii, na ngue ya ndempatjo.
B: So, ya xo ra magd tia, na ngue va tepquegdji cja in
nzumii. Dya xo r6 unii ngiiénda ja va ndempa, nguejxtjo c'i
rma na'a rma navi.

A: Zénguaji sungi.

B: Maxa tia.

C'ua ja ga mama c'o nte'e c'i ne ra mama yo t'iji

Esta narracion trata de como nosotros, las gentes indigenas,
interpretamos nuestros suenos.

Cuando sonamos con algo, para nosotros es una premonicion,
© sea, que el sueno nos advierte de algo que va a suceder, ya sea
bueno o malo. Por ejemplo, el pez tiene un significado en el
suefio, asi como el aguacate, la vibora y otras cosas.

Ndeze ya mezhe na puncjii o cjé'é, c'o nte'e mamaji
c'l ngueje yo t'iji yo mama pjé pjézhi c'o cja ra ts'a'a;
bibt 'ma sadd c'o cjich'iji, biibii 'ma jiyé. Nudya ra
xi'ts'iji, c'ua ja ga cja ga mama c'o nte'e c'ii ne ra mama
yo t'iji.

'Ma cjo c'o cjich'i 'na mifio, niaddji c'i ne ra mama
c'ii dya cjo bubii, nuc'ii, ne ra mama 'na capusanto, o sea,
cjo c'o ra ma dyogiiji ga manu. :

'Ma cjo c'o ra nguich'i o tjoméch'i o xo ngueje o
ndénsé, nu'ma, ne ra mama c'i ngueje 'ma cjé c'o pedye
pa po'o c'o pje at'd, dya ra ndojo o t'opji, me ri dyoxne ja
ri nzhodi, o sea, ri sant'a o xo ri ne'e o ndeje, pero dya ri
jun pjé rgui ndomi c'o ra zi'i.

'Ma mamaji cjo c'o ra ndii'ii, ngueje 'ma cjich'iji va
tijmiiji, o 'ma togi o s'ibi, o xo cjich!i o pjonzhiinii, o
ngueje o doc'a, o 'ma jiyd, ngueje o mbaquijni, o xo ri
ngueje o nddjnd, o 'ma na huampiiji o tj6'd; nza texe yo
t'iji yo, ne ra mama c'ii ngueje 'ma cjé c'o ra ndi'd.

'Ma cjich'iji o c'ijmi, mamaji ngueje 'ma cj6 c'o ra
jni'sp'i o béchjine c'ii e nte'e c'i ra nguich'i ga cjanu.
'Ma ra nguich'iji 'na 'hué'é, o xo ngueje 'na zambo, nu'ma,
mamaji c'li ngueje o tje'e c'li ra ziiri c'i e nte'e c'ii ra
nguich'i ga cjanu. Pero 'ma cjé c'o ra nguich'i 'na cuchi,
nu'ma, mamaji pjé c'o ra ponbiiji c'ii e nte'e c'ii o nguich'i
ga cjanu. 'Ma cjo c'o ra nguich'i o pjojo o nte'e, nu'ma,

ngueje 'ma mamaji, majxa c'lii ot'i pa'a, pe vi zaduji c'i e
nte'e c'i o nguich'i c'i e t'Gji c'u.

'Ma xo cjich'iji o quijni, o s'Onii 0 xo ngueje o tjézhe,
nu'ma, mamaji, majxa pe cjo c'o ra cha'tvi c'i e nte'e c'y,
c'o pa'a c'o va €jé. Pero 'ma ra cjogii 'nanzo y dya cjo ra
chi'livi, nu'ma, dya cja pjé ra tsja'a 'ma, c'li e nte'e c'i o
mbeé's'i c'i e t'fji c'u.

Pero dya texe c'o t'iji ne ra mama c'o na s'o'o c'o ra
ts'a'a, na ngueje 'ma cjo c'o ra nguich't o jmo'6, nu'ma,
mamaji ¢'li ra jaus'iiji na puncjii o tjo'd 'ma, o 'ma cjo c'o
ra nguich'l o t'o'o, nu'ma, ngueje o t'opjii c'o ra nddji o ra
chot'uji.

Nu 'ma cjé c'o ra nguich'i c'ii na si'i o t'apji c'ii ijx
na pjodii c'o o pjiigii, nu'ma, ne ra mama c'i na jo'o rga
nddjo o t'opji 'ma ra ma mbo'6 o guante, o X0 ngueje O
meria o pjé c'o ndé ri po'o.

Biibii o nte'e c'o mama, 'ma cjich'l o t'{ji, ijx ta zada
c'o ya rgui nguich'i, pero xo biibii c'o mama, c'i dya sada
nza texe c'o t'iji c'ua ja nzi ga nguich'iji.

Je ga cjanu ga mama yo nte'e, c'ii ne ra mama yo t'iji.
Natsc'e, ¢ja ga cja gui mamague c'i ne ra mama c'o t'Iji
c'o in cjich'igue?

C'ua ja ga ts'a'a o chjunti cja yo jnatjo

Querido lector, en este relato usted se dara cuenta de la diferencia
que hay entre nosotros los jovenes mazahuas de estos tiempos y
los del pasado. Cuando usted lea este relato, sabra como los
padres de los jovenes del pasado se oponian o aceptaban las
decisiones de sus hijos para formar su propia vida. Los padres
tenian que seguir ciertos pasos para pedir la mano de la novia del
muchacho. Luego del pedimento se hacia la boda, si es que el
muchacho era aceptado, y con el paso de los tiempos se hacian
los bautizos de los hijos.

Si usted lee este relato, se dara cuenta del porqué a veces se
enoja la mama de la muchacha cuando sabe que su hija se va a
casar. Hay algunos pueblos mazahuas que todavia siguen esta
tradicion.

Este relato se basa en una grabacion que fue hecha como en
el ano 1962.

Ra xi'ts'iji dya 'nma jna'a, c'ua ja ga cja'a 'ma jodi o
su'u 'ma t'i'i, o 'ma jonbuji. Pero yo jna'a yo, dya ngue o
béchjine, na ngue ijxi mejme ts'a'a yo, ya ndé ro nu'u ro
paragd yo ri xi'ts'igdji, ijxi na cjuana cjaji ga cjanu.

O tata c'i e t'i'i, ot'i janda cjo ngueje o tata c'li e
xunt'i, ¢ja na mama:

—Ne bézo siji 'na xunt'i nu. Ri ne ra ma otpigo in
ch'i'i ra chjintivi c'i; ri ne ra cjagobe sjajna nu —ra 'nene
a cjanu o tata c'u e t'i'i.

Cja na xijji c'i e t'i'i:

—Ra ma ojtc'ti ne ndix@ ri tsjapi nin su'u, chii —ra
'nene c'u o tata.

Ra mama c'ua c'u e t'i'i:

—Nuzgoé dya be ri ne ra chjintco. Dya ri jyonngdji o
ndixli; dya be ri ne ra chjintco dya. 'Ma ya ra ne ra
chjintco, jo ra jodiitsjé, ya jo ri ma dyotcuji c'i ra negod
—ra .'fene c'u e t'i'i.

Pero biibii 'ma ra mama c'i e t'i'i:

—So, na jo'o 'ma ri ma dyotciji, xo ri ne ra minc'Obe
c'ii e xunt'i. Pero nu 'ma dya ra ndinriiji, dya ri tsjapu a
juérsa —ra 'nefie a cjanu c'i e t'i'i.

'Ma ra moji cja o tata c'ii e xunt'i, ra zat'aji, ra
zénguaji ja c'o nzi nte'e c'o na ca'a. 'Ma ra nguari ra
zénguateji, ya ra mama dya c'ua c'o dyote:

—Ponngiitjo tio, rva égo rva oti e Mizhocjimi cja na
mboncjii ni t'écjanomii, rva 'fie nd'sc'd e tata a jens'e, cjo
dya mi tot'ii o miibii nu in pjamilia ro ne'e ro chjiintiivi in
pjamiliago —ra 'nefie c'o mench'i.

Ra ndiinrii c'i e mench'ijué ra mama:

—Para, dya ri paragdo. Nu 'ma ra ndiinrii in pjamilia, o
'ma dya ra ndiinrii, dya ra s0'0 ra cjapigo a juérsa.

Ra ndiinrii c'i e mench'i:

—Cao ja rva &go, dya rva jin o za'a, dya xo rva cago
o tjiinjmii. Nu 'ma xo ra ndiinrii ni pjamilia, xo ra cja'a c'u
e jia'a. Nu 'ma dya ra ndiinrii, dya s6'0 ra cjapiigdé a juérsa
—ra 'nene c'l e mench'i.

Cja rru tsja'a c'ua c'o mench'ijué, ra xocuji c'i e
xunt'i ja c¢'o ra ma cjogiiji ndo 'na cuarrto, cja rri dyoniji
cjo ra ndiinrii ra chjintivi c'i e t'i.

'Ma na jé'é ja tsja'a c'ii e t'i'i, biibii 'ma ra mama c'u
e xunt'i ra xipji c'i nu nana:

—Pjé ra ma cjagd nu? Dya ra tjiinrii, dya ra mago. Nu
'ma ri chjiinrii, ri ma'a, porque nuzgdé dya ra mago —ra
'fene c'u e xunt'i.

Pero xo biibii 'ma ra tsja'a c'i e xunt'i ra mama ga
cjava: _

—Para, dya ri paragé. Nu 'ma in ne'e ri chjinriiji, pero
xipji cjo xo ra s'iyaziji, cjo dya ra s'iyaziji. Dya 'natjo
ndajme c'li ra 'ne zinzgdji, cja ndo rru ndrracjatjoji. 'Ma ya
ra mezhe o pa'a, dya cja ndo ri nagobe o t'i c'o, dya cja ra
sacjaji —ra 'fiene c'i e xunt'i.

Cja rri ma xipjiji c'i o nana c'i e t'i:

—Ne pjamilia mama ne'e ra ndiinrii, pero dya para
angueze cjo ri s'iyaji cjo dya ri s'iyaji. Na 'natjo ndrrajme
ri sidyiji, ya ra xorii mini c'ua, ya ndo rgua tancitjo in
ch'ijjué —ra 'nene c'i o nana c'i e xunt'i.

Ya ra mama c'ud c'ii 0 nana c'u e t'i:

—Nu 'ma xo tot'i 0 mi'bii nu in pjamiliague, jo xo ra
s'iyajme, dya ra cjapijme ra sufre; dya xo cja'a c'lii in
ch'igd, jo ra zopjii —ra 'fiene c'lii 0 nana c'i e t'i'i 'ne c'i
0 tata, ra ndunru ga cjanu rga mama c'o.

Ya ra xijji dya c'ua c'o mench'i:

—Dya be ri tjiin'tc'tijme cjo ‘‘ja”’ cjo ‘‘jiyo’’, cao dya
ra udii nu ngua, jo ri 'neji ra marrtixi —ra 'fiembeji a
cjanu.

Ra na'a c'ua c'ii 0 nana c'ii e t'i'i, ra xipji c'ii 0 nana
c'i e xunt'i, cjo so ra ziji 'na ts'i mitsi c'i o td'aji, c'l
ngue o pare.

Cja rrt mama c'i ¢ nana c'ii e xunt'i 'fie ¢'li o tata:

—Nu 'ma ngue in vusto ri dyo'bii, nu 'ma jiyo; cao
que dya be ri cjaji c'ii e jna'a, dya be ri tjiin'tc'ii, na pjé
c'o ra mbefne ne pjamilia, dya cja ra ne'e ra ndinrii. '"Ma in
vusto ri dyo'bii, ra siji —ra 'fiene c'o.

Pero nu 'ma ya ixj ta jianda que ra neji, tonce ra
mamaji que ‘‘ja’’, ra dyo'biji cja rri ziji. Ra nguarii ra ziji
c'i e pare, cja xo rri ziji o xédyi.

Cja rri 'fieje dya c'ua c'o mench'i, c'ii o tata c'li e
t'i'i 'ne c¢'i o nana. 'Ma ra saji cja ngumii, ya ra xipjiji c'u
e t'i'i

—Chjétji —ra 'neneji.

—Chjétji —ra ndinri c'i e t'i'i.

Cja rru na'a c'ua c'li 9 nana c'ii e t'i'i, rga xipji:

—O ndiintciiji dya, mama c'ii e xunt'i tjiinrii, xo
dyonngiijme cjo ri s'iyague c'ii. I tsjacii r6 ma bézhi i tse in

tsjaci ro sat'da nu. Ri dydrd ri mimi ri jiuri, i béchqui in
tse, porque i tsjacii rO ma bézhi in tse. RO ma ojtc'ii dya
c'i e xunt'i. C'i e xunt'i mama que dya 'natjo ndajme ri
negue, que dya 'natjo ndajme ri s'iya, ya ra ndajme c'ii, ya
ndo ri chajatjo ra ma'a cja 0 ngumii, ra ja nzi patjo ri 'ieje,
ndé xitsijme a cjanu —ra 'Aembeji c'i e t'i'i.

C'i e t'i'i, dya ra ndinrii, o 'ma ra ndiinrii, ra mama:

—Cao que dya ri sigd ndixi, pues dya ri mbennc'd ra
cjago c'o —ra 'nefe c'i e t'i'i.

Cja rri na'a c'ua na yeje c'ii e ndixii, ra xipji c¢'ii o
t'i'i:

—So nguec'ua ri xi'ts'i ri dydrd ri jiuri, nu 'ma dya in
jun o t'opji, na jo'o ri xipji ri ma'a a Bondd, ri ma jyodi
o t'opji. Ra magd ra marrtixi ra ma atabe c'li e jia, ya ra
pa's'dgjme jingua ra ma'a, jingua ra ma oOriji c'i e xunt'i.
Nza cja dya, dya ri jiinji o t'opji, pe ri ma'a a Bondd ri
ma jyodu nu c'lii rga ma cjago c'ii e t'6te —ra 'fembeji c'i
e t'i'i.

Tonce ya ra mama dya c'ii e t'i'i que ra ma'a entro de
ye pa'a o entro de jii pa'a. Tonce ra ma'a c'i e marrtixi
c'o tita, ndo tuniiji o pare o ngueje o t'apji 'ma ra ma
nutjoji ¢'ii e xunt'i, entonce ya ra xijji pj¢é mama c'ii e t'i'i,
X0 ra xijji que ya mbedye o ma'a c'ii e t'i'i 0 ma jyodi o
centago.

Ra sido ra fa'a c'lii 0 nana c'ii e t'i'i rgd mama:

—Nza cjazgojme, dya pjoxciijme o cjimi, dya ri jiinjme
ne centago, pero o ma'a c'u e t'i'i o ma jyodi. Nu 'ma ra
€j€, ya ra pd's'dji dya c'i e pa'a jingua, nguec'ua ra
penpejme 'na jha'a ra €jé ra ma chomiijme —ra 'fiefie c'ii o
tata c'u e t'i'i 'ne c'i o nana.

Cja rri mama c'ua c'i o nana c'ii e xunt'i:

—Ja, pero nuzgd ri negd 'ma mbéxo ri jhiincii, porque
nuzgd ré cjogd travajo nu in ch'ijjuégo nu 'ma ré chezhgod

'mi jingua nu. Dya tetsjé nu, dya ndratsjé nu. Ja c'o:va
s'onngii in bitu, ja c'o rva penbegd nu, ni tjongii 'na
centago ri jnutcoji ¢ja in dyé'é. Na jo'o 'ma ri dyacoji 'na
cien mbéxo —ra 'nene.

Tonce ra mama c'i o nana c'u e t'i'i: : ;

—Ja, jo ra nuxa ja rga mboxci e Diosi. Nu 'ma in -
tjinrd a cjanu, xo ra s0'0 ra para ri jautci in mi'bii —ra
'nene c'u o0 nana c'u e t'i'i.

Cja rrt mama dya c'ua c'ii o nana c'i e xunt'l

—Ja. Pero ri nego pronto ra chjiintii. Nu ora cja ra
chjintii in ch'ijjuégd, nu ora c'ii ra ma'a. Nu 'ma dya ra
nugo ra chjunti in ch'ijjuégo, dya be ra ma'a 'ma. Ri nego
nza ye parte; ri ne'e cja o civilli, cja na 'neje cja mbocjimi
ra chjunti nu in xunt'igo. Dya ¢jo rgui mbatco, dya cjo rgui
'ieje c'li ¢jo ra 'ne jyliscotjo, cja rrit €j€é ra 'me mbétscod in
xunt'i. Ja c'o nzi ga nejtscoji in ch'ijjué nzi rga cumpleji,
c'li ra mango, tiene que ra tsja'a in 'menegd —ra 'fiene c'i
0 nana c'i e xunt'i.

Ya ra udi, porque na ngueje na sinbiji c'ii o t'ijjué,
nguec'ua ga mama a cjanu.

Nuc'ua cja rri mama dya c'ua c'ii o tata c'ii e t'i'i 'fe
c'l o nana:

—Ja'a, jo xo ra bubiu co nutsco.

Ndo ra mama c'ua c'i o nana c'li e xunt'i:

—Nutsco ri necjo 'natjo zana nu c'li ra pa'sc'a, nu 'ma
ra chjuntiivi, ri necjo pagrenu, ri necjo ijx ta mbedyevi cja
nintsjimi —ra 'nene c'lU o nana c'i e xunt'i.

Cja rrt mama c'i o tata c'i e t'i'i:

—Ja, na jo'o. Huénu, 'ma in ne'e ijxi ts'i rgui -
chjiintlivi cja civilii, 'fie ra chjintiivi cja mbocjimi, ri
pa'sc'0 entro de nziyo zana.

Cja rri mama c'i o nana c'ii e xunt'i:

;Jiyé, dya ri negd na puncji o pa'a ra mezhe, porque

yo jene pa'a a cjanu, bubu yo xe mejme c'o, bibu c'o ya
jiyd, ya ra mantjo rga cjac'ua; ya mbénchi ra zidyi rra
'nech'e o dyé'é, dya cja xi mi mejme c'o, dya cja chjiintiivi
gando que ra zidyi cja 0 ngumi, dya cja ra ngot'i 'ni'i ra
chjuntiivi. Ya ra xichatjo, cja ndrro rri €jé ra 'ne mbétscotjo
in xunt'i. Iyo, dya ri negd a cjanu. 'Ma in negue ja c'o rga
xi'ts'i, cja modo 'ma. Nu 'ma jiyo, ijxi ndeze nuva, ijx ti
c'a'sc'itjovi —ra 'nene c'i o nana c'i e xunt'i.

Cja rrio ndiinri c'ua c'ii o0 nana c'li e t'i'i:

—Iyo, jo ra nu'u ja rga cjagdé 'ma. Ja, mejor ijx ta
cjis'lji ra cjuariiji —ra 'fiefie c'i o nana c'i e t'i'i.

Cja rru xijji que cjo xo ngueje c'ii jandaji de pagrenu
cja nintsjimi, cjo ngueje anguezeji ra jyodiiji, cjo ngueje c'l
o nana c'i e xunt'i ra jyodii, o ngueje c'li o tata c'i e t'i'i.
Tonce 'ma ne'e c'li 0 nana c'li e t'i'i ya ra mama cjo
ngueje c'o jandrra de pagrenu, ya ra nanba o tju'i cjo
ngueje. Nuc'ua ra mama c'li o nana c'ii e xunt'i:

—Dya ri parago, ya pende in ladoji, ri jyodiji ¢jo c'o
x0 janda in miun'c'e, cjo c'o tot'ii in miin'c'e ra mbézhi
pagrenu; c'li ri xitscotjojme, xo ra cjatcjojme —ra 'fiene c'i
0 nana c'i e xunt'i.

Nuc'ua c'i o tata c'u e t'i'i ya ra mama cjo ngueje c'u
janda de pagrenu, ra nanba o tji'i. Tonce cja rri xipjiji c'i
o tata c'li e xunt'i:

—(Pjé xo in mamague? Ngueje ne pérjsona nu ri
jandagd nu, ngueje nu ri tico nu. ;Cjo xo vustatsc'e, ra
ngueje nu, o majxa ra 'nano?

Cja rri ndiinri c'ua c'ii o tata c'ii e xunt'i:

—Iy06, nu 'ma xo tot'i in miin'c'e, dya ra vi'sc'igoé nu;
dya ra quijtatsc'é, 'ma tot'i in miin'c'e ne pérjsona nu —ra
'nene c'u o tata c'i e xunt'i 'ne c'i o nana.

Nuc'ua c'o o tata c'u e t'i'i ra mamaji que ya mas que
ra €jétjo c'u e t'i'i, ra ma tsjaji c'ii e t'Ote, na ngueje cja ra

mbenpeji 'na jna'a, nguec'ua ra €jé. Je ga cjanu ga tsjaji

'ma dya junji o t'opju, taji c'i e t'i'i ra ma jyodi. Pero

'ma jlntjoji o t'opju, biibiitjo c'ii e t'i'i cja 0 ngumii. Huénu
na na'a na naji, hasta 'ma cja ra chjotiiji c'li e t'apji o c'i

e pare c'i o ndunii c'o mench'i, cja ra échitetjoji, cja rru
moji dya c'ua. Pero ya ni mba's'aji o pa'a jingua ra ts'a'a
c'u e t'ote.

Nudya c'va, 'ma ya rgui cjogii ja nzi pa'a, ya xo ra
saja c'u e t'i'i, ya ra xijji que ijxi neji pronto ra ts'a'a c'u
e t'ote, quince diatjo o veinte diatjo, o xe ba'sp'dtjoji 'na
zana, pero ngue 'ma nu marrtixi 'ma ra moji a t'Gte.

Tonce ya ra mama c'ii e t'i'i:

—Na jotjo —ra 'nene.

Ya ra ndomuji 'na varri o t'apji, o 'na ye mbota yo
tus'i o burru. Ante que ra zada c'i e marrtixi, ya mamaji
ra ma zopjuji c'i nzha'a nonixi, o 'ma.jiyo, c'i nzha'a
ndomgo. Ra ma'a dya c'o mench'i ra ma xipji c'o
mench'ijué, cjo na jo'o ga ngaratjoji, cjo dya pjé cjaji nu,
porque ya ra ziadi marrtixi, ra éjé c'ii e t'ote, ra 'diefie c'ii o
tata c'u e t'i'i, ra ma xipji c'i o tata c'i e xunt'i.

Cja rri mamaji na jotjo caratjoji, cja ndo rru dyoniiji
c'o mench'i cjo xo caratjoji na jo'o anguezeji. Ya ra mamaji
que ‘‘Ja’’. '

—Tonce na jo c'ii ra te'pc'ejme —ra 'fefle c'ii @ tata
c'i e xunt'i.

Cja rrit ma'a c'lii o tata c'ii e t'i'i; ngueje c'ii pa jinji
c'l e rrajso, nguec'ua xo ra sO ra mdji, cja rri 'deji dya
c'ua.

Tonce ya c'ii jyas'ii nonixi, ra moji a Jyapjii, ya ra ma
- mboji o ngoni, o ngueje o djnd, o ngueje o cuchi, pjé c'o
pa poji 'ma dya sa's'a c'i e t'opji. Tonce ya ra canpa 0
bitu c'i e xunt'i, ra canpaji nu c'o ra netjo. Ra canpaji c'o
ra jye'e, 'fie c'o ra nguezhe, ndé xo ra canpaji 'na mbayo.

Cja rri tunpiiji 'na bos'i o tjoméch'i, cja rri ndomiiji o
fruta, pjé c'o ndé ma fruta c'o ra ne ra ndomiiji c'o ra
ndrrunbiiji cja 0 ngumii c'ii e xunt'i. Nudya c'ua, 'ma ya
rgui nzhogiiji a Jyapjii c'ii e nzhd'd nonixi, ya ijx ta motjoji
cja t'6te, ya ni ndrruniiji o t'apjii, ni ndrruniiji dya c'o
tjioméch'i, c'o ndé pa tomiiji. Ya ni moji dya a ma cja c'li e
xunt'i, ya sidyiji dya c'o o dyoji, cj6 c'o ndé ngueje c'o
sidyiji, poji tsi'ch'a o nziyoji; a cjanu ya pa'a dya 'ma c'i
e tli'i.

Tonce ra zit'dji dya c'ua, ya ra zénguateji, nza cja'a
'ma ra zat'aji, ra ot'i dya c'ua c'ii o tata c'i e t'i'i, o
ngueje c'ii 9 nana. Tonce ra mamaji: ‘‘Ave Maria Purisima’’,
ra 'efeji 'ma va sat'dji cja c'lii e xunt'i. Cja rrit mama c'o
menzumi nu: ‘‘Sin pecado concebida’’, ra 'fiefie; ngueje 'ma
tjinri dya c'ii o nana c'i e xunt'i. Tonce, cja rrii xijji ra
soyaji, ra cjogiiji a mbo'o dya c'ua, ya trris'iitjoji c'o
t'apjii, cja na cjogiiji. ‘

'Ma ra nguarii ra nzhdji dya c'o trruniiji, ya ra naji 'ma
ya xta ma chjiintiiji, o cja ra chjiin ra nénixi. Huénu, ya siji
trrexe c'o trruniiji, ya na mbefieji ra mbo't'iji o djna, ra
dyat'dji o tjézhé, cja rri ziji dya c'va o xédyi. 'Ma ya ra
nguarii ra ziji o xédyi, ijxi va €tjo dya c'lii o tata 'ne o nana
c'ii e t'i'i; o 'ma ya ni tiji, ya ra oxiitjoji nu.

Nudya c'ua c'ii e 'meifie, siinjmiiji 'nanzo cja o ngumu
c'lii e xunt'i, cja ndo ra tsja'a c'ii e t'i'i ra siji c'i e xunt'i
cja o ngumii angueze. Nudya c'ua, cja ndo rri nzhogi ra
matjo c'i e xunt'i cja 0 ngumii.

'Ma ya ngue ra zdda c'ii e chjintii, ya ra moji a Jyapju
chjiima; cjapiiji nziyo chjiin ga mdji. C'ii na nziyo chjin, ya
ijx ta pe'eji cja nintsjimi; ngueje dya 'ma ya ni nguari ni
chjintiiji dya 'ma.

Cja na &ji dya c'ua. Biin yo xe chagéd o pjadi, ra
dagiiji c'uad a ndii'bii a Boro, o ngueje a Pare; ya va de'beji,

s'inbiji 'na jni'i pjadi, 'maja c'i chaga c'ii e magrena, ndo
'naja c'l ra chaga c'u e pagrenu y c'ii 'naja nzo'otjo c'li e
xunt't co c'u e t'i'i.

Nudya c'ua, ya xta €ji, ni mbiru ra saji cja nintsjimi,
ra 'ne xoruji. Ra nguart ra xoriiji, cja rri moji ra ma ziji o
xédyi cja o ngumi c'i e xunt'i, ra oxiji nu.

Nu c'u na jyas'i, ra €ji cja 0 ngumu c'u e t'i'i. Bun
'ma xe oxuji nu, o biin 'ma ya xi cjuarutjoji c'ii e chjinti;
cjaji jnipa co c'i ni mbedye ndeze a Jyapji, cja na jyadiiji.
Trrexeji co c'o sjajna, c'o o tata c'i e xunt'i, cja na 'ne c'o
o tata c'u e t'i'l, ya sunjmiji c'i e xunt'i cja 0 ngumi c'i
e thi'i.

Ya patsjé c'li o tata c'e xunt'i, cja na 'neje c'ii 0 nana.
'Ma xe va €j€ o tita 'fie o nita, ya nguejxtjo c'o xe ndé ra
matjo c'o, 'fe c'o o dyoji c'o xe nu'uji, nu c'o pdji
zojjnuji, ya nguejxtjo c'o xe ra €jé c'o. Pero c'i e xunt'i,
dya cja ra €jé c'ii. Ja, dya cja ra €jé; ya ra nguejmetjo nu
c'l, a cjanu 'ma ya cjapu cjuariitjoji dya, ga cjanu 'ma.

Huénu, je ndé ga cjanu ga tsjaji, pero biibi 'ma cja'a
c'li e t'i'i jodiitsj¢ o su'u. Nza cja'a 'ma ra jhandaji, ya
navi 'na xunt'i o cj0 c'o ngueje 'na xunt'i c'i ra ndapcaji.
Nudya c'ua, ya ra xijji:

—Nu 'ma in ne ri chjintquevi ne xunt'i, ri mamague,
jo ra ma oOjtc'ijme. Dya ri negd ja c'o ndé ri naguevi o
xunt'i —ra 'nembeji—. Ri negdjme 'natjo xunt'i ri navi, dya
ri nego tanto rgui zopji va, rgui zopjii va o ndixi, porque ri
béchqui in tsejebe —ra 'nembeji.

'Ma ra mama c'i e t'i'i: ““Dya ijx ti cja'a ra minc'Obe
nu, jo ri zopjutjogod ts'é nu’’, ra 'nene, cja rri mama c'li o
tata c'u e t'i'i

—Jiyo, pero dya ri negd a cjanu, ijx ti negd c'i na
cjuana ri tsja'a, dya ri negd ja c'o ndé ri cja'a in traviezo
—ra 'nembeji c'i e t'i'i.

Cja rrit mama c'u e t'i'i:

—Dya be ri paragd cjo ra chjintcobe ne xunt'i cjo jiyo
—ra 'fiene a cjanu.

Nu 'ma ya ra mama: ‘‘Ja, ya ri ne ra chjuntcobe nu;
nu'tsc'eji 'ma ri ma dyoriji”’, ra 'nene c'i e t'i'i rga xipji
c'ii o tata 'ne c'li 0 nana, cja rri ma'a dya c'ua c'o, ndo ra
ma dyoruji a cjanu.

Pero nu 'ma ya ra mama c'ii e t'i'i, ra ma dyoruji c'u
e xunt'i, bibii 'ma cjo c'o u't'i c'ii e xunt'i, nguec'ua dya
ra chjiintiivi ¢'li e t'i'i, o ngueje c'lii 0 nana c'ii e xunt'i c'i
dya ne'e c'ii ra chjinti c'i e xunt'i co c¢'i e t'i'i. Nu'ma,
z0 ra moji cja o t'Ote, zO ra mbenpeji 'na jha'a, dya ra
ndiinriiji, ra mamatjoji: ‘“‘Iyd, dya ni jyodii ra chjintivi
c'i’’. O 'ma cjapiitjoji o dyoji, ijxi mamaji, cjaputjoji o
dyoji, nguec'ua dya ra so ra chjiintiivi c'ii, ra jyodi xe ndo
'na xunt'i.

Na ngue bibii yo dya cja t'unii ngiiénda, nza cja'a yo
in dyocjojme. Biibii yo tita yo ni mua ni mua ni te ni te yo
o t'iji. Nudya c'ua, ya ni chjintiji c'ua 'nanguaru, ni
chjiintiiji c'ua 'nanguarii. Y mamaji in dyojme, pero dya cja
nda ri parajme dya c'ua ja ga cja'a dya, cjo xe mejme o
iyo. Pero casi ya cjo ts'é yo chjuntiiji; ja, ya cjo ts'é yo
chjlintiitsjéji a cjanu.

Biibii yo mangua cjapiitjoji o cju', pero ya na jle.
Biibii yo mangua cjapiitjo o tia, bubi yo mama cjaputjo o
zizi, a cjanu poti c'i e jha'a, pjé ndé mamaji. Ja, pero ya
ndé na jé'é ga parienteji, nguec'uda dya cja ts'i ni t'unuji
ngiiénda, hasta 'ma cja xijji yo o tataji o yo o nanaji, a
cjanu yo ndé xo ri arajme.

Nza cja'a 'na bézo c'li ot'ii o chjintivi 'na ndixu c'i
mi ngueje o tia, cja ndo ni mbézitjo c'ua, o muezhe c'ua o
pa'a 'ma ndo go chjiintivi 'na o sobrena. Nuyo, ja, ngueje
yo ri xipjigdjme cjapiitjo o dyoji, je ga cjanu c'o ndé ri
nugojme ndé cjaji.

Biibii yo ya ndii'i o su'u yo bézo, o biibi yo mi para
mi pard o su'u, cja na ndrrdjjnd. Ora, dya cja ne ra t'uni o
c'i mi cja'a. Nguec'ua ya jesta pa si'i o su'u a Togi o a
San Miguelii o a Santana, ja c'o dya be 'mara. Pero 'ma xo
ts'i ni 'maratjo, z6 ya rgui ndiintiiji, ndo ra nzhopciitjoji 'na
litro pare c'ii ya ni ziji a manu, ra ndomii c'o o0 mench'ijué,
cja na uniitjoji, dya ra ndiintiiji ¢'i e bézo.

Huénu, ya ra ndiinrii rgd mamatjo c'i e t'i:

—Para, ;cjo xe ri mejme in dyocjoji nu? ;Poco dya c'o
ot'ii o ngarad, ndé mi 'nafozgoji dya c'o? Ja, in dyotcjdji c'o
—ra 'flene c'i e t'i'i.

Cja rri mama c'ud c'ii o tata c'ii e t'i'i:

—Iy6, pero ngue in dyocjojme yo.

O 'ma ngueje c'u o nana, ra mama:

—Jiyo, ngue in dyocjojme yo.

—Huénu, ngueje in dyocjeji, pero mi tatagd, dya pjé
cjaji yo —ndo ra 'defie c'ii e t'i'i rgd mama a cjanu.

Nudya c'ua, cja rri mama c'i o nana c'ii e t'i'i:

—Jiyd, pero dya ri negd; janda, ra zopciji yo 'naja ra
mamaji, ya ri chjiintiitsjéji in dyoji.

Cja rri mama c'ii e t'i'i:

—Pero 'ma mu jyas'ii ne xofiijomii, ma, ;poco dya mi
chjiintiitsj¢ dya c'o mi cara? ;Poco ja mi 'feje c'o mi
chjiintiiji c'o? ;Poco ya xi ndé mi cara c'o mi juajjnii c'o o
dyoji c'0o? Nutscé ri ne rd minc'6be ne xunt'i nu. Dya ri
parago cjo ngueje in dyoji cjo jiyd, pero ri ne ra minc'Gbe
nu —ra 'efie a cjanu c'i e t'i'i.

Cja rri mama c'ua c'ii o0 nana c'i e t'i'i:

—Iy6, dya ra magd nu; ra zangdé nd nana nu, ra zango
nd tata nu, ya ra xitsco cjo ri dyogd cjo ri pjadii, ri
chjiintiitsjévi —ra 'fiefie a cjanu.

Cja rri mama c'ua c'i e t'i'i

—Huénu, 'ma dya ri ma dyotcoji ra minc'ébe ne xunt'i,
nutsco ji'c'ua ijx ta siirliigdo ra sig6 a 'Aeva, zo dya ri
necjeji; (pj€ ra cjapcod c'ii o tata 'fieje c'ii 0 nana, nu 'ma
dya ne ra ndiinriiji? —ra 'fiefie c'ii e t'i'i.

Nudya c'ud, ra zddd c'i o jha c'ii e t'i'i; biin 'ma pa
sitsjé c'ii e xunt'i. Nudya c'ud, ya ra faji ra chijiintiiji. 'Ma
dya ra ne ra ma'a, ni ri ngueje c'ii o tata, ni ri ngueje c'ii
0 nana c'i e t'i'i, biibii 'ma ra ma'a nguejxtjo c'o o
cjuarjma, o xe ra zojjnii o tio c'ii e t'i'i.

Ra motsjéji a Jyapjii, ra ma chjiintiitsjéji, cja rrii 'eji,
cja rru tjénpitjoji o xiscoma c'ii ¢ tata c'ii e xunt'i, cja rri
ma zopcuji o juesi, cja rrii xipjiji ra ma'a ra ma zopciiji ts'é
c'i o tata c'ii e xunt'i, ngue c'ua ra mbara que ya o ma
chjintiivi, que dya cja pjé biibii pjé xo ra tsjapii c'ii e bézo.

Pero nu 'ma ra ma'a ra ma sitjo, cja rrii 'fietjo cja o
ngumi, nu'ma, xo s0'0 ra ma pant'aji a pjorii c'ii e t'i'i, na
ngueje 0 ma'a, o ma ponii c'i e xunt'i, cja nu 'detjo cja o
ngumii. Ra xijji: *“;Cjo dya s6'6 ri chjiintiivi luego?’, ra
'fiembeji a cjanu. O ya ra moji a Jyapjii, ya ra cijtaji c'ii e
t'i'i. Nudya c'ua, ya ra tjénch'i ra castigaoji, ja c'o nzi pa'a
ra dyo'o a pjori 'ma c'i e t'i'i.

Pero nu 'ma nzi ga ma siji, nzi ga ma chjiintiivi, ya ra
tiénpiji o xiscoma. Udii c'ii o tata, iidii c'i o nana, pero
dya s0'0 pjé xe ra tsjapii 'ma c'ii e bézo c'ii o 'mefieji.

Huénu, ra muezhe, cja ndo ra faji, cja ndo ra nzhogii
ra chjintiji cja nintsjimi. Pero biibii yo dya cja chjiintii, ya
cjapiiji oriitjoji o t'apjii c'o uniiji. A cjanu c'ii xe cjaji yo,
xe ndé ri nugdjme, cjaji a cjanu.

Huénu, ndo ra cjogii c'ud c'o pa'a, 'ma ndo ra muxt'i
c'i e ndixu, ya te'beji c'ii e pa'a 'ma ra ma jichiji c'ii e
I€lé. Pero c'o o tata c'ii e t'i'i, dya ra ne'e ra ziitii ra moji

a Jyapju, Udiji na ngue c'i e t'i'i o ma sijitsjé c'ii nd su'u.
Pero c'ii o tsja'a pagrenu 'ma mo chjintii c'i e t'i'i 'de c'i
e xunt'i, nguejxtjo ¢'ii ndo ra jichpivi c¢'ii o t'i c'o. Ra méji
'ma nonixi a Jyapjii, ra ma jichiji, tuniitjoji ndé 'na canista
xeédyi. Bun 'ma po't'iji o ngoni c'o jiiniiji ra ziji, bin 'ma
tomuji 0 jmo'd c'o va siji a manu.

'Ma ya ra €ji dya c'ua, ra ndrrigiji o maquina o ngueje
0 carro, ra €ji ra dagiiji dya nu ja ri xicojme a Véntilia.

Nuc'ua 'ma ya va &ji a ndii'bii a Cot'ii, ya ra mbiirii ra
pjant'dji o cuetonii, 'ma ya ndo va cjins'iji ja c'o ri xicojme
a Zenitsjimi, pjint'atjoji; 'ma ya ndo ra siji a Lindero, ndo
ra pjant'atjoji nu.

Nu 'ma ra saji, ya ni t'a'tp'dji o tjézhé, ya ndo ni
bo'tp'iji o djnd, o ngueje o ngdni, ya ndo ni jmuriiji trrexe
c'o o dyoji, oxiiji cja o ngumii c'i e I&él&.

'Ma ra saji, 'ma pjé ni chja'd c'i e ts'ixut'i, o c'ii e
ts'it'i, nza cja'a 'ma rgui chju'a Juana, ya ra mamaji: ‘‘Ya
sdja e Juana, ya nzhitjo’, ra fiefieji; ngueje 'ma ya va qu1b1
€ jyaru va siji.

Biibii 'ma je ni 'fieji a Pare; xo ga 'cjatjnu ga mamaji.
Nudya c'ud, ya ra mama c'o menzumii: “‘Dya ndumii, sOyaji
ts'€”’, ra 'fempji. Ra dyiraji dya c'ua, ya ra cjogiji, ra
cjogiji cja ngumii. Nudya c'ua, ya ra mbiirii ra ziji dya o
xédyi, ra mbiirii ra ziji o t'apjii nza texeji. Ra mbué'ji o
bizhi, ra nemeji, maji porque o ji'i c'ii e ts'ixut'i.

Nu yo dya be jichiji, dya be jujsp'iiji o tji'd. Nu 'ma
ts'it'i, xijtjoji e xorio; nu 'ma ts'ixut'i, Xijtjoji e xoria.
Nudya c'ua, ra mamaji ra méji a Jyapjii, ts'i rgui 'neje c'l
e nguane, ra 'fie zidyi. Cja rril moji dya c'ua, ra zit'dji a
Jyapjii, ra mé6ji nu cja nintsjimi. Ya jo na ca'a dya c'o ndé
ra ji'i o ts'it'i, ya na ca'aji, ya na rrédaji. Nudya c'ua, ya
na te'beji c'i e mbocjimi.

'Ma ra €jé¢ dya c'ii e mbocjimi, 'ma jijsp'iiji o pjaya

yo l€lé, nu'ma, ra ngaca c'i e mbocjimi, cja na mbanba,
porque xijji, dya ni tjodi ra jiujsp'iji o pjaya 'ma ra ma
ji'i, ra 'iene c'ii e mbocjimi.

Nudya c'ua, cja na xOtpii dya c'ua, cja na xoOtpii dya
c'ua, cja na ngojsp'ii ts'inguiléjé c'i nza cja'a pomada cja o
ndé'é. Dya ri pard pjé ni chjiu'd c'ii cojsp'i. Cja na ma
yebe dya c'li e 1€l€ nu cja c'ii xijji pila, cja na xijsp'i o
ndeje ga jichi c'ii e ts'it'i, cja rri mbembat'i c'o. Nu c'ii o
nanacjimi c'ii e ts'it'i, je pénchp'i cja o tijmi c'i; c'ii e
bézo, je pénchp'i cja o ngua'a c'ii e I€l€, na tsjiinbiivi,
ngueje dya 'ma ya na ji'i c'i e 1€l€ dya.

'Ma cja na nguarii na ji'i, ya ca'a 'na tuaya c'ii e
mbocjimi, cja na dyo'tp'iitjo c'ii o fi'i. Nudya c'ua, ya ra
mbos'iji, ya ndo ra nzhogii ra jhujsp'iitjoji o pjaya c'ii e
Ielé, ya ra mbo's'iiji. Ra nguarii dya c'ua, cja na mbedyeji
dya c'ua.

'Ma ya ijxi na cjatjo o mixa, 'ma ijxi pa'a c'ii 0 nana,
ya ra uniiji, cja na ndés'i, ya uniiji 'na yo'o, ya xijji o
sajcamisa, ya xta ndiitpiiji 'na yo'o. Cja na xijji c'ii e
mbocjimi, neji o sajcamisa. Ijx ta xis'ivi o nintsjimi ndeje
nza yeje, c'li e nana 'iie c'ii e ts'it'i, nu cja o ii'ivi, cja na
xOtpu.

Ra nguarii ra x6tpii, ya pedyeji dya c'ua, ya ra ma ziji
o xédyi. Ra nguarii ra ziji o xédyi, cja na ma chomiiji, 'ma
pj€ c'o tomiji, 'ma pjé c'o bézhiji cja o ngumiiji. Ra
nguarilji dya c'ud, ya ra &ji, ra xadaji ra &jéji cja o
ngumiji. '"Ma ni 'fieji a Pare, ra dagiiji cja ndénda xe ra ziji
o t'apjii, cja na 'feji dya c'ua cja o ngumii c'ii e I€l&.

Nudya c'ua, ya va €jé c'ii o tata c'ii e 1€lé, c'ii o0 nana,
c'i o nita, c'ii o tita; cjo c'o xe nda ngueje o dyoji c'o va
dyojji, ra sdji dya c'ua, ra ziji o xédyi. C'i na jyans'ii, ya
ra oxiitjo c'o cumba, cja na mbot'iji dya c'ua, cja na moji
cja @ ngumiiji c'i na jyas'i. C'i ndé xi ri nugd cjaji, ya
ndo pjé'biji o bizhi. A cjanu c'o ndé xi ri nu'u.

Cuentos







C'ua ja va mbo't'iji c'i e ‘““Licenciado”

Te invitamos, amigo lector, a que leas este cuentito, para que
te enteres de la vida de alguien a quien se puso por sobrenombre
“El Licenciado’. Si td lees esto, sabras quién era ‘‘El
Licenciado”, y por qué fue llamado asi.

'Naja dyo'o, 'maja mixi, 'naja pijjomii, 'naja burru, mi
nziyoji. O mama e burru o xipji c'o o dyoji:

—Nuzgo ri pépji texe nu pa'a, ri pa td'G ndeje, ri pa
td'd za'a. Me mbotjo in cué'é rga pépji. In xiitji me s'odi,
nguejxtjo rga pépji. O mama c'ii in jmu'u ra mbo't'i 'na
licenciado. Nu c'ii e licenciado fdnii na jo'o, ch'unii na jo o
jnont, dya pjé cjogii travajo.

O ndinra c'i e dyo'o:

—Xo nzitjoziigd, xo ri pé€jcjo. Nu 'ma xomii, dya pjé ri
1ji, ri vela 0 ngumii c'i in lamu 'ma cjo c'o ra €jé ra é
ponu 'na cosa cja o ngumii. Ngueje 'ma ndempa ri icjo.

O mama e mixi:

—Xa'ma ra ziddi ra mbo't'iiji c'i e licenciado, ra
xétscoji 'maja péraso ts'ingue, o ngue o ndo'dye, ra dyacdji
in jmuji.

O ndinri e piijjomii:

—¢Cjo ngue c'ii e licenciado? Nu'tsc'eji in mamaji ndé
in pépjiji.

Dya cjo ndiinrii nu c'o o dyoji. O nguejme triste c'ii e
t'ont. Nu c'o o dyoji, mi maji, mi efeji, mi daciji.

Nuc'ua o zada e xomii, o mbiirii o pépji e piijjomii, dya
pj€é xo nonu c'i nzha'a. O triste, o dyo'bii a jomil; nu c'i
ro chjénjui texe, ro nguibi.

Nu 'ma o jyas'i, o ma'a c'ua c'o o dyoji, e dyo'o e
burru e mixi, o ma nuji c'i e pijjomi. Nu c'i e piijjomi,
dya cja mi jhetse o cuerpo, mi nguejxtjo o pjixi c'i mi
cji'l.

Dya mezhe o sdja c'ua nu c'i ¢ jmu'u, o nu'u ya vi
nguibi a jomi c'li e licenciado. O cjogii travajo o ngiibii
para ro mbo't'u.

Nu c'o o dyoji, mi mijaji para ro ch'uniiji 'na péraso
nzi 'naja.

O mama c'i e dyo'o: .

—Nu e burru, dya ri uni ts'ingue. Nu c'ii ro zi'i nu,
dyaciigo; nu ne burru, uni tsi'ch'a juari o ndéchjo c'ii ra
zi'i.

Ya nguaru.

C'i e bézo c'ii ma s'o'o

Este cuento, escrito por un joven mazahua, trata de un
hombre que, al sufrir una desilusién, desahogé sus penas tratando
mal a los nifios, hasta que una nifia le hizo ver su error.

Ya mezhe 'ma mamaji que mi biibii 'na bézo c'i me
ma s'o'o. C'li e bézo c'ii ya mi tita, mi pird texe c'o ts'it'i
c'o mi chézhi a jmi'i, nguec'ua c'o ts'it'i me mi su'tji c'u
e bézo c'ii. O &j€ 'na nu pa'a, 'ma o sija cja c'ii e jnini ja
c'o ma biibii c'li e bézo, 'na ts'ixunt'i c'i ma 'fe ¢jini c'o

C'i e ts'ixunt'i, dya mi para majxa ma s'o'o c'ii e
bézo c'ii mi pé's'i 0 ngumii béjxtjo cja o ngumi c'ii na tita.

'Ma o zat'd c'ii e ts'ixunt'i cja 0 ngumii c'i na tita, o
zénguate, cja nl unii c'ii nG nita c'o ndins'i c'o vi ndomii.
Xe mezhe ts'é c'ua 'ma o xipjiji c'ii e ts'ixunt'i ro mimi ro
zi'iji o xédyi. 'Ma o nguarii o zi'iji o xédyi, c'ii e tita o
xipji c¢'i o béche:

—Jo ri cjacjuanii, na ngueje cja ne ngumii nu béjxtjo
biibi, biibi 'na bézo c'ii na s'o'o, me pird yo ts'it'i.

S

O mezhe c'ua ja nzi pa'a va mimi c'i e ts'ixunt'i co
c'o o tita. '"Na nu nzhd'a, c'i e ts'ixunt'i o mbedye cja o

ngumi c'li nd tita, na ngueje mi ne ro mbara ts'é c'i e
e bézo c'lii ma s'o'o, o jhanda que c'i e bézo ya vi mimitjo
a xo'ni cja c¢'t o0 ngumu.

Nuc'ua c'ii e ts'ixunt'i o zopji c'i e bézo va xipji:

—Cjimi tita, ;pjé xo in cja ts'e?

Nuc'ua c'ii e bézo o ndiinri ga cjava:

—Pjé ni mbétsc'e dya, c'i ri cjago?

Nuc'ua c'ii e ts'ixunt'i o mamatsjé: ‘“‘;Pjé ni idixa ne
bézo nu? Na jo ra oni pjé ni idi.”” Nuc'ua c'i e ts'ixunt'i
o chézhi nu ja mi juri c'i e bézo, cja na xipji:

—Pjé ni fiugue na i'i yo ts'it'i? ;O na pjé c'o o
tsja'c'uji?

Nuc'ua c'ii e bézo o ndinrii va xipji c'i e ts'ixunt'i:

—'Ma dya ri c'uefie cja in jmigo, ra parats'u.

Nuc'ua c'i e ts'ixunt'i o ndiinri ga cjava:

—Ra ma'a dya cja 0 ngumii c'li in titagd, pero ra xoru,
ra 'fie cjinnc'i na yeje.

C'li na yeje nu pa'a, c'ii vi nzha'a, o ma'a na yeje c'iu
e ts'ixunt'i cja o ngumii c'i e bézo c'i ma s'o'o. 'Ma o
zat'a o xipji:

—Ya ré €jé dya, ja c'o nzi rva xi'ts'i a nda'a; ri te'be
c'li dya ra unc'ii na ngue rva 'ne cjinnc'i.

Nuc'ua c'ii e bézo o hué'é va xipji c'i e ts'ixunt'i:

—Ponngiitjo c'o ré xi'ts'i a ndd'd, na ngueje dya rmi
para c'i rmi cjago.

C'li e bézo me ma 'l ma hué'é, xe mi sido mi xipji
c'i e ts'ixunt'i:

—Nutsc6 rmi nu'ugd na u'i yo ts'it'i, na ngueje 'ma
cja rva chjintiigo, me rmi majagobe c'ii in su'ugd, pero 'ma
ya ro ziji 'na ts'ilélé, o ndi'd c'ii in su'ugd; me ro sufrego
na puncjii. '"Ma o ndii'i, rmi mamago que ngueje c'i e I€le
c'i vi mbé's'i o s'ocili, nguec'ua va ndi'd c'i in su'ugo.

Ndeze c'u e pa'a c'ii, ro pjurii r6 ni'digo na i'i yo ts'it'i.
Cja ngueje a nda'a 'ma i zocii, 'ma cja ré cjijjii que yo
ts'it'i dya pé's'i o s'ocli c'lii vi ndi'd in su'ugd. Nudya ri
o'tc'i que ri 'ne tsjinngui texe c'o pa'a c'o ra sots'i.

Nuc'ua c'lii e ts'ixunt'i o nda'p'i o dyizi c'ii e bézo,
cja ni mama:

—Ri majago na ngueje ya nzhogii in mii'biigue. Ndeze
ne pa'a dya, xo ra netsc'0 nza cja c'o in titagd.

Nuc'ua c'ii e bézo, xe o huétjo na yeje va mama:

—Ri huégd, na ngueje ri médja na puncjii, na ngueje xo
ri pard que in neziig. Ndeze ne pa'a dya, dya cja ra ni'd
na u'i yo ts'it'i.

Ndeze c'ii e pa'a c'ii, c'ii e bézo co ts'é go s'iya c'o
ts'it'i. Xo 'ne c'o ts'it'i go s'iyaji c'li e bézo 'fie c'ii e
ts'ixunt'i, na ngue, je ngueje c'ii vi mbos'i c'ii e bézo
nguec'ua ro nzhogii o mii'bii.

C'ii e burru 'ne c'ii e cjua'a

Este cuento, escrito 'por una senorita mazahua, trata de un
conejo y un burro que se hicieron amigos, y para divertirse
hicieron unas apuestas para ver quién ganaba; pero cuando estaban
‘en eso, al burro le sucedié algo y el conejo se ri6 de él. Después
fue el ‘burro quien se rio del conejo, y sucedid como dice el
dicho: “‘El que rie al ultimo, rie mejor’’. Pero... entérese por qué.

'Na nu pa'a mi nzhodii 'na cjua'a cja 'na t'eje ja c'o
mi cja'a o pjiio c'o me mi c'angiitjo. Me mi maéja c'ii e
cjua'a ma nzhodii cja c'o pjifio. Xo mi cja'a na puncji o
ndajna c'o me ma z9'0.

Cja nd ma c'ua cja 'na ndare c'ii mi biibi béjxtjo cja
c'l e t'eje ja c'o mi nzhodii, ya mi ts'é ro zit'a cja c'ii e
ndare 'ma o chjévi 'na burru. Cja ni mama c'ii e cjua'a va
xipji c¢'i e burru:

—¢Pjé xo in cjague dya c'ua, burru? Maco ya in
bontjogue, dya cja xo in fénii, o ;pjé c'o in cja'a?

Cja nd o ndiinrii c'i e burru 0 mama va cjava:

—Dya pjé ri cja'a. ;Cjo dya in janda, ojtjo pjifio ja c'o
ri ori? Ri sii'di rga cjogii a mbo'o, na ngueje ri 'natsjé,
ojtjo cjo ra meébe.

Cja nl ndiinrii c'ii e cjua'a 0 mama:

—'Ma in ne ri nzhodii a mbo'o ji c'o cja'a yo pjifio yo
me c'angiitjo, chja'dd ra mé'é, na ngueje xo ojtjo cjo ra
nagobe 'ma ri nzhodiigé nu. .

Cja nd mévi, mi fia ma mévi. Cja ni mama c'ii e
cjua'a o xipji c'i e burru:

—ME@'€ ra cjavi 'na ts'i puesta cjo ot'ii ra nijmi; c'ii
ot'i ra nijmi ra nddjo c'i.

'Ma o zat'dvi ja c'o mi cja'a c'o pjifio, cja ni mbiirii o
noniivi. Na ngueje mi sdt'a c'ii e burru, o za'a na puncjii o
pjino. Pero c'ii e cjua'a, dya nda go za'a na puncjii o pjifio,

ts'é c'o o za'a. Cja nii mama:

—Ya ro nijmitjogo.

Nu c'i e burru, mi sido mi sa'atjo c'o pjino, nguec'ua
0 nddjo c'ii e cjua’a. 'Ma o nijmi c'lii e burru, o xipji c'li e
cjua'a:

, —ME'é xe ra cjavi 'na ts'ipuesta, mé'é ra cjuadivi cjo

ot'i ra zat'a cja c'i e ndare nu ja rma ogd mi ndajme.

Na ngue o mbene c'i e burru: “‘Ijx ta topii, na ngue ro
nonigo na puncji; ne cjua'a ts'étjo c'o o za'a”’. Xo mbene
c'ii e burru, na ngue dya vi nijmi c'lii e cjua'a, nguec'ua vi
ndopu.

Cja nl ndiinrii c'i e cjua'a:

—Meé'e.

Me mi mijavi ma enevi c'i e ts'ipuesta. Cja nu
cjuadivi, ya mi ts'é ro zat'avi cja c'ii e ndare, 'ma o tunii
c't e burru. C'i e cjua'a dya go ngo'tbii 'ai'i, mi sido mi
cjuadi. '"Ma o zit'd cja o squina c'ii e ndare, o jiandii mi
ojtjo c¢'i e burru. '"Ma mo jhandii, jesta ma panii, mi cjapii
ro nangii c'u e burru, pero dya cja mi s6'6 ro nangii, na
ngue vi fidnl na puncjii, vi ndii'i na puncjii 0 pjeme, ya ma
nus'itjo. C'i e cjua'a 'ma o jiandi va cjanu, me go tjezhe
na puncji, dya unii ngiiénda que béjxtjo mi biibii c'ii e
ndare, mi tjezhe, mi tjezhe. 'Nangii o zo'o c'ii e cjua'a cja
c'i e ndare; 'ma o mbes'e ya me vi c'agii. '"Ma o jianda a
cjanu c'i e burru, xo tjezhe na puncji, cja ni tjezhe nza
yejui.

Je va cjani va nguarii ne cuento.

C'i e cjua'a 'fe c'ii e ardilla

Este cuento, escrito por una seiorita mazahua, trata de un
conejo que pidi6 dinero prestado a una ardilla para comprar una
guitarra, y ya no se lo quiso pagar.

'Na nu pa'a o mama c'lii e cjua'a:

—Ra ma nzhodii a manu cja ne t'eje.

Nu c'i e t'eje c'ii, mi cja'a o pjifio 'fie o ndajna c'o
ma z0'0, nguec'ud mi mimi ra soya.

Nuc'ua o zit'd 'na ardilla ja c'o mi jirii c'ii e cjua'a.
xijji ardilla. C'i e mijiii o zopjii c'i e cjua'a,.va Xxipji:

—¢Pjé xo in cjague dya c'ua, cjua'a, ya in mimitjo
c'ua? O ;(pjé xo in mbefie, o pjé xo in ne'e?




Cja ni mama c'lii e cjua'a:

—Ri ne ra tomu 'ma bizhi, ra t0jo0 'na tjojo, na ngueje
ri sentio; o ziicii 'ma ngueme. Ngue c'o xe ra maja, ra t0jo
'na tjojo.

Cja ni mama c'i e mijni:

—'Ma in ne ri chomii, jo ra pe'sc'e c'i e t'opji c'i
rgui chomi c'i e bizhi.

Cja nd mama c'i e cjua'a:

—Nu 'ma ri pesque, jo ra ma tomii, nguec'ua ra tojo
'na tjojo.

Nuc'ua c'ii e mijiii o pe'sbe tsi'ch'a mil mbéxo. Nuc'ua
c'i e cjua'a 0 ma ndomii c'i e bizhi c'i mi ne'e.

Nuc'ua 'ma mo nzhogii c'ii e cjua'a cja c'ii e t'eje, cja
ni mbé'bi c'ii o bizhi, xo t0j0 na jo'o. Nu c'i e mijii o
jhandii mi t6jo c'ii e cjua'a, mi tojo na jo'o. Xo xipji ro
pe'sbe ts'é'é c'lii o bizhi, nguec'ua ro tovi nza yevi. O sido
0 tovi.

'Ma o nguarii o t0j0 c'ii e mijiii, cja n0 mama c'i €
cjua'a: '

—Dyacii nu i bizhi; ya ra ma'a cja in nzumii, na ngueje
ya nguibi e jyari.

Cja nu uni c'i o bizhi c'ii e cjua'a, o tsja'a c'i e
mijii. Nudya c'ua, o xoOgiivi, o ma'a nzi 'naja cja na
ngumdu.

Dya cja go nzhogii c'ua c'ii e cjua'a cja c'li e t'eje, na
ngue, dya mi ne ro ngd't'ii c'i e mijini c'i vi pe'sbe;
nguec'ua dya cja va nzhogi c'ii e cjua'a.

Ya nguarii dya ne ts'icuento.

C'i e dyo'o 'he c'ii e ngoni

Este cuento, escrito por una seforita mazahua, trata de las
obligaciones de un perro como guardian de la casa, y de cémo
una gallina se dio cuenta de su situacion al platicar con el perro.

Mi biibii 'na ngumii ja c'o mi orii 'na dyo'o. C'ii e
dyo'o cjo ts'é ma s'o'o, mi sa'a c'o nte'e 'ma mi cjogliji
cja c'i e ngumii. Cjo ts'€ ya mi si' c'o nte'e c'ii e dyo'o,
dya cja xo mi neji ra cjogiiji cja ¢'ii e ngumii nu ja c'o mi
ori c'ii e dyo'o.

'Na nu pa'a, o cjogii 'na bézo cja c'ii e 'iji c¢'i mi
cjogi cja o xo'fi c'ii e ngumii. 'Ma o jianda c'i e dyo'o
mi cjogii c'ii e bézo, cja ni tsja c'ua c'ii e dyo'o o ndajjna
c'i e beézo.

Nujnu, xo mi orii 'na ngofi, mi péchi o ngiindo mi
sa'a. 'Ma o cjogii c'ii e dyo'o ja c'o mi orii c'ii e ngoiii,
me go pjujjua c'i e ngoni, na ngue vi pizhi c'ii e dyo'o
'ma o cjogii. Me mi cjuadi c'ii e dyo'o mi tijjna c'ii e tio.
'Ma o jhanda va cjanu c'i e ngoni, me go mbeie: “Be
tsjapi dya ne tio ne dyo'o? Maco me tijjnd ra za'a. Na
ngue dya pjé r6 jandagd pjé ro tsjapii, dya xo mbiri; rd
jandagé mi cjogiitjo c'ii e bézo cja ne 'diji ja c'o xo mi
origd, me tdjjnd ra za'a”, efetsjé c'i e ngoni.

C'i e dyo'o na jé'é o ndajjna c'ii e tio, na ngueje c'ii e
tio mi cjuadi mi cjuadi; c'i e dyo'o ya vi mbotjo o cué.
'Ma o nu'u c'ii dya ro ziirii c'ii e bézo, o nzhogiitjo c'ua, o
€jé cja c'ii e ngumii. Dya be ma siji c'ii e dyo'o cja c'ii e
ngumi, 'ma o chjévi c'i e ngoni. Nuc'ua c'ii e ngoii o
xipji c'i e dyo'o:

—¢Pjé tsja'c'li dya c'ii e tio c'ii mi tdjjnd ri sa'a?

Cja nl ndiinrii c'va c'i e dyo'o:

—¢Pj€ cja cjogii c'ii e bézo c'i? ;Pjé cja cjogii cja o
xo'fi nu ngumil in jmug6? Na ngue ri pjoriigd ne ngumi,

nguec'ua dya cjo ra sdji ra 'ne ponii yo na ji'd. Na ngueje
na ja'a na puncji o tj0'6, xo na ja'da o ndéjxii, xo na ja'a
na puncjii o cojsa c'o cujpaji 'ma mbaxua, nza cja'a o
canista, 'ie o beche, 'fie pjé ndé ma cojsa c'o na ji'd. Na
ngueje c'o ndéjxii, 'fie c'o ndéchjo, xo da'c'eji ri sa'a,
ngueje c'ua ra pits'igue, xo ra s6'6 ra zac'iiji —embeji c'i
e ngoni.

'Ma o dyara va cjanu c'i e ngoni, me go udii, mi ne
ro mbara c'ii e dyo'o, pero c'i e dyo'o ma sate, mi ne ro
za'atjo c'li e ngoni. Cja nd mamii c'i e dyo'o o xipji c'ii e
ngoni:

—'Ma dya in ne ra sac'li, jyézigue yo ri cjagd, na
ngueje ri cjagd yo, ngueje c'ua dya ra ndicjaji cja ne
ngumu.

Cja ni mbefe c'ua c'i e ngoni, pe ma jo'o ro jyézi c'ii
e dyo'o ro tsja'a c'o mi ne'e, na ngueje xo mi saji c'i e
ngofi. O ma'a c'li e ngoni, me go mbene que mi chjéntjui
c'l e bézo c'l mi tdjjnad c'lii e dyo'o, na ngueje xo mi tajaji
pa ro ziriji ro mbo't'liji, cja rri za'aji.

Ya nguari dya ne cuento.

E Xuhua Mana

Este cuento trata de un muchacho muy perezoso que se la
pasaba todo el dia de un lado para otro, pero sin trabajar. Sin
embargo, a pesar de su pereza, llegd a tener mucho dinero.

Te invitamos a que leas este cuento para que veas como este
muchacho, llamado Juan, obtuvo dinero sin trabajar.

Mi bubii 'na t'i'i c'ii mi xijji e Xuhua Maia, na ngueje
dya mi gusta ra pépji. 'Na nu pa'a e Xuhua Mafa o chjéji
'na yeje t'i'i c'o mi ngueje o dyoji. Cja ni o fa'a c'ua e
Xuhua Mana o mama:

—Pj€ x0 in cjavi dya?

C'o yeje o ndiinriivi ga cjava:

—Ojtjo. Natsc'e, ;pjé xo in cja'a? —embevi.

—Ojtjo, dya pjé xo ri cja'a —efie va ndiinrii e Xuhua.

Cja nd o na'a c'ua c'i 'na t'i'i va dyonii e Xuhua:

—¢Ja vi 'ne dya?

Cja nG o ndiinrii c'ua e Xuhua Mana:

—Je rva €jé ga manu.

O sido o mama c'ua e Xuhua va xipji c'o yeje t'i'i:

—Ra xi'ts'ivi 'na jia'a. R6 tothigé 'ma nziyo varri o
t'opji c'o va t'ogi nu va cjanu. Ri xi'ts'ivi, ngue c'ua ri
ma cha'uvi. 'Ma jiyd, ;cjé ra ma td'i c'o? Dya ra ma
td'igo. Nutsco, 'ma ne ra mboxci e Didsi, que ra 'fe
zocuzl cja in nzumil; 'ma jiyo, jiyo.

Tonce c'o yeje o dyoniivi c'ua, ja ngue c'ud ma t'ogii
c'o t'opji. Cja ni o mama c'ua e Xuhua Maia:

—Je ngueje va cjanu —efe.

Cja na o jichivi c'ua, ja mi t'6gii c'o. Cja ni o ma'a
c'ua c'o yeje, o ma jyodiivi 'na yeje semila ngue c'ua ro
jyas'dvi. 'Ma go dyo'bii dya c'o yeje, o ngui'i ¢c'o varri; mi
s0'0 nziyo, pero ma xi'i ma jyara c'o.

Cja ni o mama c'ua c'o yeje:

—MEé'é ra jas'avi cja yo sémila yo varri; ra mé'é ra ma
xi'chp'ivi cja ¢ ngumii e Xuhua, nguec'ua xo ra mbins'd,
ra quijta c'i cja'a ga cjanu. jCjo jmanda o dyoncivi!

Tonce go jyas'avi c'ua, cja nu o trritvi. Ora mi sjociitjo
c'o o véndana c'ii e ngumii, y e Xuhua Mafa ma o'otjo;
texe c'o pa'a mi obiitjo. Nuc'ua nzi va sdvi, nzi va fit'lvi
cja c'i e véndana c'o mi po'o c'o varri, o dyara c'ua e
Xuhua me na xitjo c'o t'opji ga jyabd. Ora c'o yeje mi
pézhivi que mi ngueje o sucieda.

Nuc'ua e Xuhua Mafa o mama:

—Chja, maco ijx t6 mamago, 'ma ro ne ro socorriozii e
Diosi, ro 'fie zociizii cja in nzumii, y ya 'fie zociizii dya, ya
saja —ene. -

Ya vi dyara dya c'o t'opji me mi xitjo ma jyaba a
jomu.

Pero c'o yeje t'i'i, dya mbaravi majxa ngueje o t'opji
c'o mi quiji cja c'o varri, pe na ngue c'ii dya mi ch'unii ro
jauvi c'o; anguezevi mi pézhivi c'li pjé c'o mi po'o cja c'o
varri, nguec'ua ya ma xi'itjo.

'Na ardilla c¢'ii me mi célo

Este cuento, escrito por una seforita mazahua, trata de dos
ardillas que se enamoraron, y de lo que pas6é cuando el novio
pensd que su novia lo estaba traicionando.

'Na nu pa'a 'na ardilla mi nzhodii, mi jodi pjé ro zi'i,
'ma o jhandii xe ndo 'na ardilla. O ma zopjii o xipji cjo mi
ne ro ma nzhot'livi 'na ts'indajme. O mama c'i e ardilla
que ‘‘Ja'a’.

O mévi nza yejui, mi navi c'ii e ardilla c'i 'na, o xipji
cjo mi ne ro tsjapii 0 novia. O mama c'i e ardilla que
“Ja'a’”. '"Ma o dyara c'ii e ardilla c'ii vi xipji que ““Ja'a”’, o
maja na puncjii. Je va cjanu va mbeézhivi novio. O xipji c'l
'na ardilla cjo ro ma dyoriiji, na ngueje c'ii e ardilla mi
ne'e na puncji.

O ma'a c'lii e ardilla cja ¢ ngumii, o xipji c'i o tata,
'ie c'i ni nana que ro ma dyoriiji c'i o novia.

C'li na yeje nu pa'a, o moji o ma dyoriji. 'Ma o
zat'dji cja o ngumii c'ii 0 novia, o recivioji na jo'o; o mamu
o tata c'i e xunt'i:

—Mimiji 'na ts'indajme.

O mimi o tata c'i e t'i'i, 'fe c'i nd nana. 'Ma ya ma
jiji, o €jé c'i o nana c'i e xunt'i, ma tjé'é 'na beche o
xédyi, 'fie o arro c'o go ziji. '"Ma mo nguarii o ziji o xédyi,
o mamil c¢'i o tata 'fie c'i nu nana c'i e ardilla c'i mi ne
ro chjunti:

—Rva écjojme rva 'ie oriijme c'ii in ch'ijjuévi, ra
chjintiivi in ch'igobe.

O mamii o tata c'ii e xunt'i que ‘‘Ja'a’, nguec'ua mi so
ro chjintiivi. 'Ma o nguarii o naji, cja na échiteji, cja na
moji cja 0 ngumiji.

Je va cjanu va cjogii c'o pa'a. 'Na nu pa'a mi ma'a c'iu
e ardilla ro ma nu'u c'i 0 novia. Ya vi nzhodi na ts'i jé'é

'ma o jffandi c'ii 0 novia mi pévi 'nano ardilla. O idi c'ua,
mi pézhi mi onpiitjo c'ii ro chjintiivi. Nguec'ua o ma mimi
ja c'o mi cja'a o pjino, cja nd hué'é na ngueje mi sentio,
c'i o0 novia dya mi ne'e angueze.

Ma hué'é 'ma o cjogii 'na cjua'a, o ndaca c'i e ardilla
ma hué'é, o dyonu va xipji:

—Pj€ ni hué'ée?

O ndiinrii c'li e ardilla:

—Ri hué'é na ngueje in novia, dya nezego c'i;
onclitjogo c'ii. Nguec'ua ri sentio na puncjii, ri mbefe
angueze. Ri negd na puncji angueze, nguec'ud ri hué'é. O
xitsi ro chjiintiibe.

O tsja t'onii c'i e cjua'a:

—¢Jingud ndeze in navi?

O ndiinri c'i e ardilla:

—Ya mezhe ri nagobe c'li, ya ma t'orii. Mi xitsi mi
nezii na puncjiu; mi creogd texe c'o mi xitsi c'ii e ardilla.

Nu'tsc'e cjua'a, ;cjo gui sigue in novia?

O mamu c'ua c'u e cjua'’a:

—Jiyo, dya ri 'nejegd o novia, ri nzhodiitsjégo. Dya ri
ne'e c'li ra tsjaci ra sufre nza cjatsc'e.

O ndiinru c'u e ardilla:

—Na jo'o c'i dya in siji novia.

O dyonuji c'i e ardilla, o tsja'a c'u e cjua'a:

—¢(Cjo in para o dyon'c'u?

O mamu c'u e ardilla:

—Jiyo.

—C'ii in noviague, biin 'ma mi pévi o dyoji; na ri
ngueje o primu.

Nuc'ua c'ii e ardilla, dya pjé ndinri. O mamiu c'u e
cjua'a:

—Ya ra mago.

Cja nua échite c'ua c'ii e cjua'a, cja nu ma'a c'ua cja o
ngumi. C'i e ardilla o nguejme o mbefe, cja ni mamiitsjé:
“Bun 'ma ja'a; mejme c'ii o xitsi c'i e cjua'a, na ngueje o
primu c'i mi pévi c'i in noviagod’'.

Ya mi ma'a c'ii e ardilla cja 0 ngumii, 'ma o chjévi c'u
0 novia c'i mi ma'a ro ma jyodii c¢'i 9 novio, pero o chjévi
cja 'niji. Nuc'ua c'i e novio o dyoniji c'i e novia:

—(Cjo ngueje c'i mi peévi?

O ndinru c¢'i ¢ novia o xipji c¢'i mi ngueje c'ii 0 primu
c'i mi pévi. Ya o maja c'i e novio. Nguec'ua c'ii na yeje
nu pa'a, o ma chjuntiji cja nintsjimi. C'u o tsjapu ©
pagrenuvi, ngueje c'i e cjua'a. O mbitaji na puncji c'o o
dyoji; o ma'a o tiovi nza yejui, xo ma'a o ngo'o 'ne o s'i'u
cja c'u e chjintii. '"Ma o nzhogiji, o zi'iji o xédyi 'fie o
ts'ingue 'ne o mole 'ie o arro. O zi'iji o t'apji 'fie o
refresco; c'o o zi'i o t'apjii, o tiji nza texeji.

' 'Na bézo 'ne c'i o burru

Este cuento, escrito por una sefiorita mazahua, trata de un
hombre y su burro. El burro era muy flojo, hasta que el hombre
hallo la manera de hacerlo trabajar.

'Na bézo mi 'fieje 'na burru c'i ma ts'imafia; dya mi
ne ro ndis'i o fuste, 'fie c'o pdjo c'o mi titi c'i e bézo.

'Na nu pa'a c'li e burru, dya ne ro ma'a ja c'o mi édyi
c'i e bézo, na ngue ro ma pépji c'ii e bézo. Nu c'ii e burru
ro ndis'i c'o ro ndunii c'ii e bézo, nu c'o ndéchjd, texe c'o
ro ndiajmi. C'i e burru, dya go ne ro ma'a 'ma mi édyi c'ii
e bézo. Na ngueje dya vi unii o pjifio c'i e nzha'd,
nguec'ua dya ne ro ma'a.

O mbeiie c'i e bézo: ‘““Pe sido ra uniigd o pjifio, ngue
c'ua ra ma'a ja c'o ri ne ra édyi. 'Ma jiy0, na mana, dya
ne ra ma'a ja c'o ri ne ra édyi.”

Nuc'ua c'i e bézo o uniu pjino c'i ¢ burru; nguec'ua
c'li e burru ya go ne go ma'a nu ja c'o mi édyi c'i e bézo.
Xo mi biibiivi cja ¢ ngumilvi 'ma mi cjuarii ra pépjivi nza
yevi. Nu c'lii e bézo mi tijmii o ndéchjo, 'fie o s'lincji 'fe
o ndéjxi cja c'i 9 juajma.

C'ii e bézo xo na jonte, me s'iya c'ii ¢ burru, xo maja
c'li e burru 'ma me s'iya c'ii e bézo. Me madvi nza yevi, na
ngue ya nguarii o pépjivi, nguec'ua ya ra soyavi dya.

84



'Na bézo 'ne 'ma mino

Este cuento, escrito por un hombre mazahua, relata como se
salvo el hombre que se encontraba entre un coyote y una vibora.

'Na nu pa'a, 'na bézo ma pépji cja o juajma c'ii va
bubii cja majjyadii, mi pé€pji mi pépji c'i e bézo. 'Nango
jnanda 'ma c'ijmi o c'os'i ja c'o mi pépji. C'i e bézo, dya
go ngo'tp'u 'Ai'i c¢'i vi jhanda, o pura o pépjitjo.

'Nango mbedye 'na mifo cja c'ii e dya'da c'i béjxtjo
bibii cja c'i e juajma ja c'o mi pépji c'ii e bézo. Cja go
pizhi c'ua c'ii e bézo, 'ma mo jhanda c'i e mino c'ii vi
mbedye cja c'lii e dyd'd. O mamatsjé c'ua c'i e bézo: “Ja
rga mago dya? Na ngue biibii 'na yeje animale yo ndé na
s'o'o, dya ra so ra c'uefiego.”” 'Nango mbefie 'na ts'i pjene
0 mamu: ““Je rga cjava rga cjapi; c'ii e mino ra xipji ra
za'a ne c'ijmi. Ga cjanu na xo ra so ra pedye va.” Cja nu
0 xipji c'i e mino:

—Dyira c'i ra xi'ts'i ts'imifo, dya ri sentiogue majxa
ojtjo pjé ri sigue; sa'a ne c'ijmi nde'sc'e ra nzhogd ra ma
jun'c'ii pjé ri si'i. Ra ma sin'c'i o ndénchjirii ri sa'a,
nguec'ua nu'tsc'e dya ri sagii. Jo ra nzhogii ra ndajme, ra
jun'c'i c'i ri si'i.

Nu c'i e bézo 'ma o nzhogii, nguejxtjo o ngoni ma
sinpi, na ngueje dya vi chot'ii o ndénchjiirii c'ii ro sinpi ro
za'a c'u e mino. O mamii c'i e mino va xipji ¢'ii e bézo:

—I xitsigd ri sinqui o ndénchjiiri, nguec'ua dya ro
sac'li. Nudya ra sac'lii na ngueje ri sat'agé. C'ii e c'ijmi,
dya s6 ro sagd c'ii; o ma cjogiitjo cja o tjocii, nguec'ua dya
ro sa'a.

C'i e bézo o ndinrii va xipji: .

—Ts'imino, rva sin'c'i 'na yeje ngoni ri sa'a; co nujyo,
dya cja nda ri sat'ague na puncjii.

Cia ni za'a c'ii e mino c'o ngohi, cja ni maja c'i e
bézo va ma'a cja 9 ngumi.

Ya nguariitjio dya ne ts'i bezhe.

